
Iэрэ  жьэрэ  зэблэкIыркъым.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

Узыншагъэ

Бадзэуэгъуэм и 3-м 
Мейкъуапэ щекIуэкIащ 
Дунейпсо Адыгэ Хасэм и 
Хасащхьэм и зи чэзу зэIу-
щIэ. 

АБЫ хэтащ Тырку, Иор-
дание, Сирие къэралы-
гъуэхэм, Адыгэ, Къэрэ-
шей-Шэрджэс, Къэбэр-
дей-Балъкъэр республи-
кэхэм, Ставрополь, 
Крас  нодар щIыналъэхэм 
щыIэ хасэ къудамэхэм я 
лIыкIуэхэр.

ЗэIущIэм ирагъэбла-
гъэри хэтащ адыгэ лъэп-
къыр зэрыгушхуэ тхакIуэ 
цIэрыIуэ, нэхъыжьыфI 
 Мэ ш бащIэ Исхьэкъ, 
 КъБР-м и Iэтащхьэм и Ад-
ми нист рацэм ЩIыналъэ 
политикэмкIэ и управле-
нэм и унафэщI Къуэжей 
Артём, Адыгейм лъэпкъ 
Iуэху хэмкIэ, хамэ къэрал 
щыпсэу ди лъэпкъэгъухэм          
ядэ лэжьэнымрэ хъыбар-
егъащIэ IэнатIэхэмкIэ и ко -
мите тым и унафэщI Щхьэ-
  лахъуэ Аскэр, нэгъуэщI-
хэри.

ЗэIущIэр къызэIуихри 
ири гъэкIуэкIащ ДАХ-м и 
тхьэмадэ Сэхъурокъуэ 
Хьэу тий.

Адыгэ Республикэм и Iэ-
тащхьэ КъумпIыл Мурат 
зэIущIэм хэтхэм фIэхъус 
псалъэ гуапэкIэ захуигъэ-
защ. Абы къыхигъэщащ 
ады гэхэм захъу мэжын,            
адрей лъэпкъхэм мамыру 
ядэп сэун папщIэ Дуней-
псо Адыгэ Хасэм илэжь 
Iуэ хухэм яIэ мы хьэнэр зэ-
рыиныр. ЖиIащ ижь-
ижьыж лъандэрэ къыддэ-
гъуэгурыкIуэ хабзэ да-
хэхэмрэ зэхэтыкIэ екIумрэ 
дэнэ къэрал щыпсэу ады-
гэхэри зэпызыщIэ Iуэ-
хугъуэу, ди зыужьыны-
гъэм и лъабжьэу къызэ-
рилъытэр. Адыгейм и Iэ-
тащ хьэм къыхигъэщащ 
ДАХ-м хэтхэм я къарур зэ-
гъэуIуауэ  зэ дэлажьэмэ, 
лъэпкъым  и зыужьыны-

КъБР-м и Iэтащхьэ КIуэ-
кIуэ Казбек дыгъуасэ ири-
гъэкIуэкIащ муниципаль-
нэ зэгухьэныгъэхэм я Iэта-
щхьэхэр зыхэта зэIущIэ. 
Абы кърихьэлIащ Уры-
сейм и МЧС-м и Управленэ 
нэхъыщхьэу КъБР-м щы-
Iэм и унафэщIым и япэ 
 къуэдзэ Чёрный Михаил.

ТХЬЭМАХУЭ махуэм рес-
публикэм щыIа уэлба-
нэшхуэм, жьапщэм зэтра-
къутахэр гъэзэкIуэжыным 
хуэгъэзауэ зэфIагъэкIхэм 
щы хэплъащ зэIущIэм.

Чёрный Михаил жиIащ 
 дуней къэхъукъащIэ къызэ-
ры мыкIуэм цIыху зэры хэ-
мыкIуэдар, ауэ электрокъа-
рур муниципальнэ щIы-
налъэ псоми я жылэ зыб-
жанэм щыIуачын хуей 
зэ  рыхъуар. МЧС-мрэ муни-
ципальнэ зэгухьэныгъэ-
хэмрэ я къару псори щы ты-
кIэр гъэзэкIуэжыным зэры-
хуаунэтIар къыхигъэщащ 
абы. МЧС-м и лIыкIуэм дя-
пэкIи сакъын зэрыхуейр 
жиIащ, дунейм иджыри 
апхуэдэу зыкъызэридзэ-
кIынкIэ, жэщ-махуэ гъу-            
нэ гъухэми щIыуэпсым къэ-
хъукъащIэ къызэры мыкIуэ-
хэр къызыкъуихынкIэ зэры-
хъунум къыхэкIыу.

Муниципальнэ зэгухьэ-

КъБР-м и Iэтащхьэ КIуэкIуэ Казбек         
ба дзэуэгъуэм и 3-м яIущIащ я щхьэ 
IуэхукIэ зыкъыхуэзыгъэзахэм. Респуб-
ликэм и Уна фэщIым хуэзэну хуейуэ нэхъ 
пасэу зрагъэтхат Шэрэдж, Бахъсэн, 
Шэджэм му ниципальнэ щIыналъэхэм 
щыщхэм. КIуэ кIуэ Казбек деж къэкIуат я 
псэупIэр ирагъэфIэкIуэным, технологие 
лъагэр зи лъабжьэ медицинэ дэIэпы-
къуныгъэм хуэ ныкъуэ, хуэмыщIауэ псэу, 
бын куэд щапI унагъуэхэм, апхуэдэуи  

Къэбэрдей-Балъкъэр Республикэм Iулъхьэм 
пэщIэтын лэжьыгъэхэр щызэкIэлъыгъэкIуэным 

теухуа комиссэм, Къэбэрдей-Балъкъэр Республи-
кэм и Iэтащхьэм 2019 гъэм дыгъэгъазэм и 30-м 

къыдигъэкIа Указ №149-УГ-мкIэ къащтам, 
зэхъуэкIыныгъэхэр хэлъхьэным и IуэхукIэ

Къэбэрдей-Балъкъэр Республикэм 
и Iэтащхьэм и Указ

1. Къэбэрдей-Балъкъэр Республикэм Iулъхьэм пэ-
щIэ тын лэжьыгъэхэр щызэкIэлъыгъэкIуэным теухуа ко-
миссэм, Къэбэрдей-Балъкъэр Республикэм и Iэта-
щхьэм 2019 гъэм дыгъэгъазэм и 30-м къыдигъэкIа 
Указ №149-УГ-мкIэ къащтам, мы къыкIэлъыкIуэ зэ-
хъуэкIыныгъэхэр хэлъхьэн:

а) Комиссэм хэгъэхьэн мы къыкIэлъыкIуэхэр:
Потапов А. Е. - Урысей Федерацэм СледствиемкIэ и 

комитетым следствиемкIэ и управленэу Къэбэрдей-
Балъ къэр Республикэм щыIэм и унафэщIыр (зэгуры-
Iуауэ);

ЛIуп И. К. - Къэбэрдей-Балъкъэр Республикэм и Iэ-
тащхьэм и Администрацэм и УнафэщIым и къуэдзэр; 

б) Алътуд Ю. Къ. и къулыкъум зэреджэр мыпхуэдэу 
къэхьын: «Бэрбэч Хь. М. и цIэр зезыхьэ Къэбэрдей- 
Балъкъэр къэрал университет» щIэныгъэ нэхъыщхьэ 
щрат федеральнэ къэрал бюджет IуэхущIапIэм и рек-
торым и къалэнхэр зыгъэзащIэр» (зэгурыIуауэ)»;

в) Комиссэм къыхэгъэкIыжын Бекъул Р. Хь., Сарба-
шевэ С. М.

2. Мы Указым къару егъуэт абы Iэ щыщIэздза махуэм 
щегъэжьауэ.

  Къэбэрдей-Балъкъэр Республикэм
  и Iэтащхьэ                 КIУЭКIУЭ  Казбек

Налшык къалэ
2021 гъэм мэкъуауэгъуэм и 21-м
№71-УГ

Къэбэрдей-Балъкъэр Республикэм и Iэтащхьэм и 
деж Стратегие зыужьыныгъэмрэ лъэпкъ 

проектхэмкIэ щыIэ советым, Къэбэрдей-Балъкъэр 
Республикэм и Iэтащхьэм 2020 гъэм накъыгъэм
и 12-м къыдигъэкIа Указ №54-УГ-мкIэ къащтам,

зэхъуэкIыныгъэхэр хэлъхьэным и IуэхукIэ

Къэбэрдей-Балъкъэр Республикэм 
и Iэтащхьэм и Указ

1. Къэбэрдей-Балъкъэр Республикэм и Iэтащхьэм и 
деж Стратегие зыужьыныгъэмрэ лъэпкъ проектхэмкIэ 
щыIэ советым, «Къэбэрдей-Балъкъэр Республикэм и 
Iэтащхьэм и деж Стратегие зыужьыныгъэмрэ лъэпкъ 
проектхэмкIэ щыIэ советым хэтхэр къэщтэным и Iуэху-
кIэ» Къэбэрдей-Балъкъэр Республикэм и Iэтащхьэм 
2020 гъэм накъыгъэм и 12-м къыдигъэкIа Указ №54-УГ-
мкIэ къащтам, мы къыкIэлъыкIуэ зэхъуэкIыныгъэхэр 
хэлъхьэн:

а) Советым хэтхэм мы къыкIэлъыкIуэхэр хэгъэхьэн:
Пщыншэ Къ. Хь. - Федеральнэ антимонопольнэ 

 къулыкъущIапIэм и управленэу Къэбэрдей-Балъкъэр 
Республикэм щыIэм и унафэщIыр (зэгурыIуауэ)

Соттаев Къу. С. - Iуащхьэмахуэ муниципальнэ щIы-
налъэм и щIыпIэ администрацэм и Iэтащхьэм и къа-
лэнхэр зыгъэзащIэр (зэгурыIуауэ);

б) Езауэ А. Къ. и къулыкъум зэреджэр мыпхуэдэу 
къэхьын: «Къэбэрдей-Балъкъэр Республикэм цIыхухэр 
егъэджэнымкIэ, щIэныгъэмрэ щIалэгъуалэм я Iуэ ху-
хэмкIэ и министрыр»;

в) Советым къыхэгъэкIыжын Бозий Н. М., Залиханов 
Къ. Хь-У. 

2. Мы Указым къару егъуэт абы Iэ щыщIэздза махуэм 
щегъэжьауэ.

  Къэбэрдей-Балъкъэр Республикэм и 
  Iэтащхьэ                   КIУЭКIУЭ Казбек

Налшык къалэ
2021 гъэм мэкъуауэгъуэм и 28-м
№75-УГ

Бадзэуэгъуэм и 6,
гъубж

Литвам и къэралыгъуэм и ма-
хуэщ

Къэзахъ Республикэм ща-
гъэлъапIэ я къалащхьэ Астана и 
махуэр. 1997 гъэм Къэзахъстаным 
и парламентым унафэ къищтащ        
я къалащхьэр Алма-Ата ирахыу          
Акмола (иджы абы зэреджэр Аста-
нащ) яхьыным теухуауэ.

1557 гъэм Къэбэрдейр езым 
фIэфIу Урысейм гухьащ.

1661 гъэм Иркутск къалэм и лъа-
бжьэр ягъэтIылъащ.

1785 гъэм США-м и Конгрессым 
унафэ къищтащ америкэ ахъшэм 
«доллар» фIэщыным теухуауэ.

1803 гъэм Санкт-Петербург къы-
щызэрагъэпэщащ мафIэсгъэун-
кIыфI гуп.

1885 гъэм хьэщхьэрыIуэ узы-
фэм зэребэн хущхъуэр япэу цIыхум 
 халъхьащ. Франджы микробилог 
цIэрыIуэ Пастер Луи а мастэр 
игъэу нэхурт псэущхьэхэм ярихьэ-
лIэурэ. Хущхъуэр, Iэмалыншагъэм 
ирихулIэри, абы хиIун хуей хъуащ 
хьэ зэдзэкъа, къелынкIэ зыщы-
мыгугъ сабийм. СыхьэтипщIкIэ 
еIэза нэужь, щIалэ цIыкIум и узын-
шагъэр ефIэкIуэжу хуежьащ икIи 
узыфэ шынагъуэм къелауэ щы-
тащ.

1912 гъэм Швецием и къалащ-
хьэ Стокгольм къыщызэIуахащ V 
гъэмахуэ Олимп джэгухэр. Ипэ-
жыпIэкIэ зэхьэзэхуэхэр екIуэ кIащ 
мэлыжьыхьым къыщыщIэдзауэ.

1923 гъэм къару игъуэтащ             
СССР-р къызэгъэпэщынымрэ абы 
и Конституцэр къэщтэнымрэ теу-
хуа унафэм. СССР-м и ЦIыхубэ Ко-
миссархэм я Советымрэ (Прави-
тельствэр) наркоматхэмрэ къы зэ-
рагъэпэщащ.

1957 гъэм КъБАССР-м и Совет 
Нэхъыщхьэм и гуфIэгъуэ сессие 
зэхэтащ. Ар теухуауэ щытащ Къэ-
бэрдейр езым фIэфIу Урысейм зэ-
ры гухьэрэ илъэс 400 зэрырикъуам 
икIи республикэм Ленин орденыр 
етIуанэу къызэрыратам.

2009 гъэм Москва къэкIуащ 
США-м и президент Обамэ Барак.

2013 гъэм Тэтэрстаным и къа-
лащхьэ Къэзан къыщызэIуахащ 
ХХVII Дунейпсо Гъэмахуэ Универ-
сиадэр. 

1825 - 1855 гъэхэм Урысейм 
и императору щыта Николай 
Езанэр къызэралъхурэ илъэс 

Уэлбанэшхуэм зэтрикъутахэр зэфIагъэувэж

ныгъэхэм я администрацэ-
хэм я Iэтащхьэхэм жаIащ 
уэл банэшхуэм къиша зэ-
фIэ мы  хьэныгъэхэр гъэзэ-
кIуэ жыным жэщым, уэш-
хымрэ жьымрэ зэрыувыIэу 
яужь зэрихьар. Мы зэма-
ным ирихьэлIэу уэздыгъэ 
иратыжащ ар щыIуача жы-
лэ псоми, ХьэтIохъущы-
къуей къуажэмрэ Налшык 

къалэмрэ я хьэблэ зыб-
жанэм иджыри абы хуэу-
нэтIа Iуэхухэр щрагъэкIуэкI. 
ЩIыналъэхэм щолажьэ хэ-
щIыныгъэу ягъуэтар зыхуэ-
дизыр зыгъэбелджылы ко-
миссэхэр.

Республикэм и къалащ-
хьэм жьым щрищIыкIащ 
жыг тхущIым щIигъу, 
 ЖКХ-м и IэнатIэхэр ахэр пы-

хыным, гъуэгухэм тегъэкъэ-
б зыкIыным яужь итщ.  Iуащ-
хьэ махуэ щIыналъэм, Про-
хладнэ - Бахъсэн - Iуащхьэ-
махуэ автомобиль гъуэгум и 
83-нэ километрым, Нейт-
ринэ къуажэм деж хуэзэу 
гъуэгу метр 20-м ятIэпс 
 трихьащ, ущызекIуэнкIэ Iэ-
мал имыIэу. Гъуэгум къыт-
рихьахэр трагъэкъэбзы-

кIыж ри, ар къызэIуахыжащ.
КъБР-м и Iэтащхьэ КIуэ-

кIуэ Казбек пщэрылъ ящи-
щIащ уэлбанэм зэтрикъута-
хэр зэрагъэпэщыжыну, щы-
ты кIэр зи нэIэ щIэтын хуей 
IэнатIэхэр абы адэкIи наб-
дзэгубдзаплъэу кIэлъы п-
лъыну, къэхъукъащIэ къы-   
з э  ры мыкIуэхэм хуэхьэзыру 
щы тыну.

 Нэхъ мыхьэнэшхуэ зиIэ 
Iуэхухэм ящыщу зэIущIэм 
щыхэплъащ коронавирус 
узыфэ зэрыцIалэм зэры-
пэщIэт мастэр республикэм 
щыпсэухэм яхэлъхьэным 
 теухуа лэжьыгъэр зэре-
кIуэкIым. КъБР-м узынша-
гъэр хъумэнымкIэ и ми-
нистр Къалэбатэ Рустам 
жи Iащ мы махуэм ири-
хьэлIэу вакцинэр цIыху 
77091-м зэрыхалъхьар, 
 етIуанэ хэIугъуэр 42579-м 
зэ рырахьэлIар. Республи-
кэм вакцинэ иджыри къы-
Iэрохьэ, мастэр щыхалъхьэ 
щIыпIэ 51-р зэпымыууэ 
мэлажьэ. Госпиталхэм 
цIыху 460-м щоIэзэ, псори 
зэхэту абыхэм гъуэлъыпIэ 
580-рэ щIэтщ, иужьрей 
жэщ-махуэм коронавирус 
узыфэ зэрыцIалэр цIыху            
46-м къеуэлIауэ къахутащ.

КъБР-м и Iэтащхьэмрэ
Правительствэмрэ я 

пресс-IуэхущIапIэ.

КъБР-м  и  Iэтащхьэ  КIуэкIуэ  Казбек цIыхухэм  яIущIащ
щытыкIэ гугъу  къихутахэм щыщхэр.

Къэбэрдей-Балъкъэрым и Iэтащхьэр зы-
къызэрыхуагъэзахэм хэплъащ икIи рес-
публикэ властым и зыхуэфащэ органхэм 
пщэрылъхэр яхуищIащ къыхуэкIуахэм я 
 гугъуехьхэр дэгъэкIыным хуэунэтIауэ зэ-
рахузэфIэкIкIэ зыщIагъэкъуэну.

КъБР-м и Iэтащхьэмрэ
Правительствэмрэ я

пресс-IуэхущIапIэ.

225-рэ  ирокъу. 
Къэзахъ Республикэм и прези-

денту илъэс щэщIым нэблагъэкIэ 
щыта Назарбаев НурсулътIан и 
ныбжьыр илъэс 81-рэ ирокъу.

Урысей опернэ уэрэджыIакIуэ, 
СССР-м и цIыхубэ артисткэ Си-
нявская Тамарэ и ныбжьыр илъэс 
78-рэ ирокъу.

Америкэм щыщ актёр цIэрыIуэ, 
режиссёр, сценарист, фильм  50-м 
щIигъум щыджэгуа Сталлоне 
 Сильвестр и ныбжьыр илъэс 75-рэ 
ирокъу.

США-м и президенту щыта Буш 
Джордж-нэхъыщIэм и ныбжьыр 
илъэс 75-рэ ирокъу. 

КъБР-м щыщ спортсмен, 
 СССР-м спортымкIэ щIыхь зиIэ и 
мастер, 1980 гъэм Москва ще-
кIуэкIа Олимп джэгухэм я чемпион 
Рогожин Сергей къызэралъхурэ 
илъэс 65-рэ ирокъу.

Экономикэ щIэныгъэхэм я док-
тор, КъБКъМУ-м и профессор 
 Мысачэ Валерэ и ныбжьыр илъэс 
64-рэ ирокъу.

Техникэ щIэныгъэхэм я доктор, 
КъБКъМУ-м и профессор Сэхъу-
рокъуэ Анатолэ и ныбжьыр илъэс 
61-рэ ирокъу.

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык уэфIу щыщыты-
нущ. Хуабэр махуэм градус 25 - 26-
рэ, жэщым градус 19 - 20 щыхъу-
нущ.

Бадзэуэгъуэм и 7,
бэрэжьей

Осетие Ищхъэрэ - Аланием 
егъэлъапIэ Республикэм и ма-
хуэр

Японием щагъэлъапIэ Лъа-
гъуныгъэм и махуэр

1687 гъэм Ньютон Исаак къи-
хутащ дунейм зыщIэзышэ къару 
зэрыхэлъыр.

1918 гъэм Советхэм Екатерино-
дар (иджырей Краснодар) щрагъэ-
кIуэкIа съездым унафэ къыщащ-
тащ Кавказ Ищхъэрэ республикэ 
къызэгъэпэщыным теухуауэ.

1920 гъэм Антверпен (Бельгие) 
щыщIидзащ VII гъэмахуэ Олимп 
джэгухэм. Ар къызэIухыным теу хуа 
гуфIэгъуэ дауэдапщэхэр щекIуэ-
кIар шыщхьэуIум и 14-рщ.

1923 гъэм Азербайджан ССР-м 
хыхьэу къызэрагъэпэщащ Нагорнэ 
Карабах автономнэ областыр.

1932 гъэм гъэш промышлен-

ностым и щIэныгъэ-къэхутакIуэ ин-
ституту Ленинград къалэм дэтым 
къэралым щыяпэу къыщагупсы-
сащ шэр зэрагъэгъущ, иужькIэ ар 
зэрахьэж Iэмалыр.

1941 гъэм Киев фашистыдзэхэм 
ящыхъумэным теухуа зауэшхуэм 
щIидзащ. ФокIадэм и 26 пщIондэ 
гуащIэу зэпэщIэтауэ, къалэр нэмы-
цэхэм иратри, советыдзэхэр икIуэ-
тын хуей хъуат.

1971 гъэм КIыщокъуэ Алим 
 СССР-м и Литературэ фондым и 
уна фэщIу хахащ.

Белоруссием и цIыхубэ усакIуэ, 
зэдзэкIакIуэ, драматург, БССР-мрэ 
УССР-мрэ щIэныгъэхэмкIэ я ака-
демием и академикыу щыта Ку-
палэ Янкэ (и цIэ-унэцIэ дыдэр Лу-
цевич Иванщ) къызэралъхурэ 
илъэси 139-рэ ирокъу.

Опернэ уэрэджыIакIуэ цIэрыIуэ, 
СССР-м и цIыхубэ артисткэ, Нал-
шык мызэ-мытIэу щыIа Образцо-
вэ Еленэ къызэралъхурэ илъэс           
82-рэ ирокъу. 

Италием щыщ композитор, 
уэрэджыIакIуэ цIэрыIуэ Кутуньо 
Тото (и цIэ дыдэр Сальваторещ) и 
ныбжьыр илъэс 78-рэ ирокъу. 

УсакIуэ, тхакIуэ, Адыгэ Республи-
кэм щIыхь зиIэ и журналист Хъур-
мэ Хъусен и ныбжьыр илъэс 75-рэ 
ирокъу.

Политик, КъБР-м и Парламен-
тым и депутат Iэпщэ Заур и ныб-
жьыр илъэс 53-рэ ирокъу.

Ямало-Ненецкэ автоном ок-
ругым и Iэтащхьэу щыта, Урысей 
Федерацэм щIыуэпс хъугъуэфIы-
гъуэхэмрэ дыкъэзыухъуреихь ду-
неймкIэ и министру лэжьа, «Уры-
сей зэкъуэт» партым и Совет Нэ-
хъыщхьэм и секретарым и  къуэдзэ 
Кобылкин Дмитрий и ныбжьыр 
илъэс 50 ирокъу.

Урысей биатлонисткэ цIэрыIуэ, 
Олимп джэгухэм я дыщэ медалхэр 
тIэунейрэ къэзыхьа, дунейпсо чем-
пионатхэм хэнейрэ щытекIуа Мед-
ведцевэ Ольгэ и ныбжьыр илъэс 
46-рэ ирокъу.

Дунейм и  щытыкIэнур

   «pogoda.yandex.ru» сайтым зэри-
тымкIэ, Налшык пшэр техьэ-текIыу 
щыщытынущ, пIалъэ-пIалъэкIэрэ 
уэшх къыщешхынущ. Хуабэр ма-
хуэм градус 24 - 25-рэ, жэщым гра-
дус 18 - 19 щыхъунущ.

Дунейпсо Адыгэ Хасэм 
и зэхуэсышхуэм
зыхуагъэхьэзыр

гъэм къыхуэщхьэпэну хэ-
кIыпIэхэр къызэра гъуэ-
тынур и фIэщ зэрыхъур.

ЗэIущIэм щытепсэлъы-
хьащ ДАХ-м и XIII конг-
рессыр къызэрызэрагъэ-
пэ щынум, зэрекIуэкIынум, 
абы и Уставым (Хабзэм) 
халъхьэну зэхъуэкIыны-
гъэхэм, Адыгэхэм (шэр-
джэсхэм) я махуэр, ДАХ-р 
къызэрызэрагъэпэщрэ 
илъэс  30 зэрырикъур зэ-
ра гъэлъэпIэнум, хамэ 
къэрал щыпсэу адыгэхэм 
я щIэблэр адэжь хэкум зы-
гъэпсэхуакIуэ къэшэным, 
хэхэсхэм папщIэ адыгэб-
зэмрэ урысыбзэмрэ 
 щаджу къызэрагъэпэща 
 курс хэм, нэгъуэщI куэдми. 

ДАХ-м и тхьэмадэ 
 Сэ хъурокъуэ Хьэутий 
иджы б  лагъэ и ныбжьыр 
илъэс 70 зэрырикъуамкIэ 
ехъуэхъури лъэпкъым            
хуилэжьа Iуэху щхьэпэхэм 

папщIэ «Адыгейм и щIыхь»  
дамыгъэ лъапIэр къы-
хуагъэфэщащ.

Иджыблагъэ ныбжь  да-
хэ зэрырикъуар зыгъэ лъэ-
пIа нэхъыжьыфIхэу Мэш-
бащIэ Исхьэкърэ Къэ-
бэрдей Адыгэ Хасэм                     
и тхьэ  мадэ ХьэфIыцIэ 
 Му  хьэ мэдрэ зэIущIэм  
 фэеплъ саугъэтхэр щра-
тащ.

Дунейпсо Адыгэ Хасэм и 
дамыгъэ нэхъыщхьэр хуа-
гъэфэщащ лъэпкъым и 
зыужьыныгъэм хуэлажьэ, 
абы и Iуэхур ипэкIэ зы-
гъэкIуатэ цIыху зыбжа-
нэм.

ДАХ-м и Хасащхьэм и 
зэIущIэм теухуа тхыгъэ 
 убгъуа ди газетым и къы-
кIэлъыкIуэ къыдэкIы - 
г ъуэхэм язым фыкъы-
щеджэ хъунущ.

ЩОМАХУЭ Залинэ.

Лышх узыфэхэм щеIэзэ 
 республикэ диспансерым ба-
дзэуэгъуэм и 2-м пресс-кон-
ференц щекIуэкIащ. ЗэIущIэм 
хэтащ КъБР-м узыншагъэр 
 хъумэнымкIэ и министр Къа-
лэбатэ Рустам, абы и къуэдзэ 
Батыр Заурбэч, Москва къалэ 
дэт сымаджэщ №40-м и доху-
тыр нэхъыщхьэм и къуэдзэ, 
хирургие, онкологие дэIэпы-
къуны гъэхэр къызэгъэпэ щы-
нымкIэ медицинэ щIэны-
гъэхэм я доктор, РУДН-м и 
профессор Тер-Ованесов       
Ми   хаил, республикэ онкодис-
пансерым и дохутыр нэхъыщ-
хьэ Цико ридзе Малхаз сымэ.

ЗЭIУЩIЭМ и пэщIэдзэм а ма-
хуэм ирагъэкIуэкIа операцэм 
зэрехъулIам и гугъу ящIащ. Зи 
жьэжьейр лышх узыфэм ищта 
сымаджэр сыхьэтитIым 
 щIи гъукIэ операцэ ящIащ.

- Гугъуехь хэлъами, Iуэхур тэ-
мэму зэфIэкIащ, и узыншагъэр 
нэхъ псынщIэу зэтеувэжыным 
теухуауэ адэкIэ зэреIэзэну щIы-
кIэхэр дубзыхуащ, - жиIащ про-
фессорым. - Къыхэзгъэщыну 
сыхуейт Республикэ онкодис-
пан серыр Iэ мэп сэмэфIхэмкIэ 
къы зэ ры зэгъэпэщар, абы и 
фIыгъэ-кIэ сымаджэр зыхуэны-
къуэ  медицинэ Iуэхутхьэбзэр 
 нэгъэсауэ игъуэтащ. Диспансе-
рым зэрызиу жьыр нэрылъа-
гъущ. IэщIагъэм фIыуэ хэзы-
щIыкI дохутырхэр фиIэщ, 
абы хэм я зэфIэкIыр здынэсыр 
нобэ рей операцэм наIуэ къы-
щыхъуащ.

- Хирургием лэжьыгъэм и 
 пIалъэкIэ ущызэхъуэжыныр ха-
бзэщ. Абы мыхьэнэшхуэ иIэщ  
уи Iэзагъэм, зэфIэкIым хэбгъэ-
хъуэнымкIэ, - къыпищащ пса-
лъэмакъым Къалэбатэ Рустам. 
- А IэщIагъэм хуеджахэм псо- 
ми операцэ зэрахуэщIыр гу-
рыIуэгъуэщ, ауэ дэтхэнэ хирург-
ми Iуэхум бгъэдыхьэкIэ щхьэ-
хуэ хуиIэжщ. Абы ипкъ иткIэ, 
профессор, дохутыр цIэры Iуэ-
хэм ирагъэкIуэкI операцэхэм уа-

кIэ лъыплъыныр уасэншэщ, куэ-
дым ухуегъасэри, Iэмалы щIэ-
хэр къыуегъащIэри.

Лышх узыфэр зыпкърыт сы-
маджэхэр нэгъуэщI щIына-
лъэхэм щыIэ клиникэхэм зэ-
рыкIуэм теухуауэ министрым 
жиIащ щхьэж зыхуей щIыпIэм 
щызригъэIэзэну хуитыныгъэ 
 зэ риIэр, нэхъыбэу республикэм 
щIикIыр «лучевая терапия» 
зэращI Iэмэпсымэр дызэри-
мыIэрати, нэгъабэ ар къэтщэ-
хуащ. 

- А IэмэпсымэмкIэ лышх узы-
фэ зыпкърытым мазэкIэ йоIэ-
зэ, - жиIащ министрым. - Абы 
къыхэкIыу ар Iэмал имыIэу 
 щIыналъэхэм яIэн хуейуэ къы-
золъытэ. Мы зэманым «лучевая 
терапия» къудамэм цIыху 50-м 
нэблагъэ щIэлъщ. Ауэ сыма-
джэм федеральнэ клиникэхэм 
щызригъэIэзэну нэхъ къищ-
тэмэ, апхуэдэхэми дапэрыуэ-
къым, дэ тхузэфIэкIымкIэ да-
доIэпыкъу. Мыбдежым къыхэ-
гъэщыпхъэу къызолъытэ, уней 
клиникэхэм уасэм хуэкIуэу зы 
Iуэхутхьэбзэ къыпхуащIэ                    
мы хъумэ, и кIэм нэсу къоIэзэу 
зэ рыщымытыр. Сымаджэм 
адэ кIэ и узыншагъэр щызэ-  
фIигъэувэжын хуей мэхъу 
къэрал сымаджэщым.

Республикэ онкодиспансерым 
и унафэщI Цикоридзе Малхаз 
жиIащ сымаджэщым лышх узы-
фэ лIэужьыгъуэ псори зыпкъ-
рытхэм зэрыщеIэзэр, опе рацэ 
нэхъ гугъу дыдэхэри зэ рыщ ра-
гъэкIуэкIыр, узыншагъэр зэтеу-
вэжынымкIэ зыхуеину Iуэ хут-
хьэб зэхэр зэрыщыхуа щIэри.

Министрым и къуэдзэ Батыр 
Заурбэч тепсэлъыхьащ хущ-
хъуэкIэ къызэгъэпэща зэры-
хъум, абы трагъэкIуадэр феде-
ральнэ, щIыналъэ бюджетхэм я 
мылъкум Iыхьэ щхьэхуэу гуэ-
шауэ къызэрыхэкIыр, къыща-
щэху фармацевт компанием, ар 
къызэрыIэрыхьэм хабзэ пыу-
хыкIахэр зэриIэм, Iуэхур щIы зэ-
пыу щхьэусыгъуэхэм.

- ЩIэныгъэм хуабжьу псын-
щIэу зеужь, медицинэм и Iэна-
тIэм и къызэгъэпэщыкIэхэми 
щIэ куэд къыхохьэ, - жиIащ Къа-
лэбатэ Рустам. - Iуэхум теухуауэ 
щыIэ гугъуехьхэри, къэув уп-
щIэхэри мащIэкъым, ауэ къа-
лэн нэхъыщхьэу сытым дежи 
къэнэжыр лышх узыфэр зыпкъ-
рыт сымаджэхэм ягъуэт меди-
цинэ дэIэпыкъуныгъэр егъэ фIэ-
кIуэ нырщ.

ЩХЬЭЩЭМЫЩI Изэ.

Лъэпкъ  Iуэху

IэнатIэр
зэрырагъэфIэкIуэным

хущIокъу

Шэджэм  щIыналъэ

«Зыхэдывгъалъхьи 
щымыIа лIыгъэ, 

дыкъыщIэвгъэкIхэ 
зэрамыгугъэу!»

IутIыж Борис.

Налшык дэт Кавказ Ищ-
хъэрэм управленэмкIэ и 
академием щызэхашащ 
адыгэбзэр, адыгэ хабзэр, 
щэнхабзэр хъумэнымкIэ 
«Адыгэ дуней» лъэпкъ 
фондым и лъэтеувэ пшы-
хьыр. Ар иригъэкIуэкIащ 
«Адыгэ псалъэ» газетым и 
лэжьакIуэ Табыщ Мурат.

ФОНДЫР къызэрагъэпэ-
щащ философие щIэны-
гъэхэм я доктор, Кавказ 
 Ищхъэрэм управленэмкIэ и 
академием и япэ проректор 
Хъурей Феликс, Урыху (Къу-
гъуэлъкъуей) дэт курыт 
еджа пIэ №2-м адыгэбзэм -
рэ адыгэ литературэмкIэ и 
егъэджакIуэ, педагогикэ 
щIэ ныгъэхэм я кандидат 
ХьэцIыкIу Рае, экономист, 
жылагъуэ лэжьакIуэ Къып 
Гупсэ сымэ. Хасащхьэм 
 хэтхэщ УФ-м и Федеральнэ 
зэхуэсым ФедерацэмкIэ и 
Советым КъБР-м къыбгъэ-
дэкIыу щыIэ сенаторым и 
дэIэпыкъуэгъу Махуэ Вла-
димир, усакIуэ, «Горянка» 
га зетым и редактор нэхъыщ-
хьэ Къаныкъуэ Заринэ, 
юрист, жылагъуэ лэжьакIуэ 
Аскэр Атилэ, КъБР-м ЩIы 
Iуэхухэмрэ мылъкур зегъэ-
кIуэнымкIэ и министерст -
вэм и IэщIагъэлI, КIуэкIуэ 
Валерэ и цIэр зезыхьэ Къэ-
бэрдей-Балъкъэр къэрал 
мэкъумэш университетым и 
егъэджакIуэ Гугъуэтыж 
Ахь  мэд, Къэбэрдей-Балъ-
къэр те левиденэм адыгэ нэ-
тынхэр гъэхьэзырынымкIэ и 
 къудамэм и редактор, жур-
налист Бакъ Мадинэ сымэ.

- Ди хабзэмрэ бзэмрэ 
 къагъэщI дунейм гъуни нэзи 
иIэкъым. Нобэ апхуэдэ ду-
ней къытхузэрагъэпэщы-
жыну, нэгъуэщI мыхъуми 
абы и зы кIапэ дытрагъэп-
лъэну, адыгэм гукъэкIкIэ, 
гукъыдэжкIэ, гулъытэкIэ 
 зыкърагъэцIыхужыну гупыж 
зыщIа анэдэлъхубзэмрэ 
лъэпкъ щэнхабзэмрэ хъу-
мэнымкIэ «Адыгэ дуней» 
лъэпкъ фондым и лъэтеувэр 
нобэ догъэлъапIэ, - жиIащ 
Табыщ Мурат пшыхьыр къы-
щызэIуихым. - Дуней къута-
хуэ жыдоIэ. Дэ нобэ хым и 
 IуфитIымкIэ дыщIэкIуэр зэ-
лъэпкъэгъухэр дызы лъэ Iэ-
сын, дызэрыщIэн, зым 
 имыгъуэтыр, хуримыкъур, 
хущы щIэр адрейм и деж 
къы щилъыхъуэжын, ар зэ-
халъ хьэжу зы лъэпкъ ды-
зэрыгъэхъужын папщIэщ. 
«Адыгэ дуней» лъэпкъ фон-
дым и лъэтеувэр зытеухуа -
ри а тхуримыкъур зы щIыпIэ 
къыщытлъыхъуэжу, ар из 
тщIыжу иридгъэкъужын 
пап щIэщ. Нобэрей Iуэхум 
къекIуэлIа псоми фIыщIэ 
фхудощI, сыту жыпIэмэ абы 
пыщIа дэтхэнэри ди зэхуэдэ 
пщэрылъщ. Зи Iуэху дэкIым 
и ужь итыр къыщIэхъуэ бы-
ныращи, хамэ бын, хамэ са-
бий щыIэкъым - щIэблэр 
псоми ди зэхуэдэщ. А щIэб-
лэм и дахэмрэ и фIымрэ 
зыхэлъ Iуэхугъуэ хъуну ды-
щогугъ «Адыгэ дуней» 
лъэпкъ фондыр. Дэ лъэпкъ 
цIыкIукIэ укъыдэджэну 
 игъуэу къыщIэкIынукъым, 
ауэ къыддекIуэкI хабзэр, 
IуэрыIуатэр, адыгэшыр, 
адыгэ гупсысэр дуней псом 
хэIущIыIу щыхъуащи, абы 
иджы нэхъ щIэщыгъуэу 
 нэгъуэщIынэкIэ хэдгъэп-
лъэжыну утыку къитхьащ. 

- Дунейм дылъэщIэмы-
хьэу зехъуэж. Къалэныш-
хуэщ ди нэхъыжьхэм къыт-
хуагъэна хабзэ дахэхэр 
 тхъумэжыным теухуа ди 
пщэрылъыр. Зи чэзу а Iуэхур 
жэрдэм ищIащ акъылрэ 
щIэныгъэрэ зыбгъэдэлъ 
Хьэ цIыкIу Рае. Адрейхэр 
псо ри абы дридэIэпыкъуэ-
гъуу аращ. Нобэ фыкъы зэ-
рыхьа мы жьэгум куэд 
 илъэгъуащ. Нэхъыбэрэ 
 фыкъакIуэу, мы фондым 
фы хэту фылажьэмэ ди гуа-
пэщ. ГъащIэм къызэригъэ-
лъагъуэщи, фондым къи Iэ-
та Iуэхугъуэхэр лъэпкъым 
дэр-дэру зэфIэдмыхмэ, зы-
ми игъэкIуэтэнукъым. Дэ 
зыдмыхъумэжмэ, апхуэдэ 
Iуэху къытхузэрахуэну къым. 
Къэунэхуа фондым лъэп-
къым насыпрэ зыужьыны-
гъэрэ къытхудэкIуэну ды-
щогугъ, - жиIащ Хъурей 
 Феликс.

АдэкIэ псалъэ зылъагъэ -
са ХьэцIыкIу Рае къыхигъэ-
щащ Къэбэрдейми, Шэр-
джэсми, Адыгейми ис ди 
лъэпкъэгъухэм я диалект -
хэр къанэу зы литературэбзэ 
диIэ хъуауэ, хамэщI щыпсэу 
адыгэхэр къекIуэлIэжу зы 
къэралышхуэ дыхъужыну и 
нэгу къызэрыщIигъэхьэр, ди 
щIэблэр щIэныгъэм зэ ры-
хуэ мынэхъуеиншэр, щIэны-

Гъуэгу  махуэ,  «Адыгэ
дуней»  лъэпкъ  фонд!

гъэр лъапIэныгъэу зэры щы-
тым и щапхъэ адэ-анэ хэм я 
быным зэрырамыгъэ лъа-
гъур, щIэныгъэ зы бгъэ-
дэлъыр къы зэрып хуэ мы-
гъэп цIэнур, апхуэдэхэр зэ-
рыщхьэхуитыр, тыншу зэ ры-
дамы шэ хы фыр, еджапIэ 
кIуэ я сабийхэм хуэфащэ 
 гулъытэ адэ-анэхэм зэры-
хуамыщIыр, абы хэм цIыху 
къищIыкIын папщIэ я гъа-
щIэм хэтын зэрыхуейр нэсу 
зэрызэхамыщIыкIыр, къа-
лэхэм я мызакъуэу, иджып-
сту адыгэ  къуажэхэм уна-
гъуэхэми, сабий гъэсапIэхэ-
ми, курыт еджапIэхэми щIэи 
жьыи  хамэбзэкIэ зэры-
щызэпсалъэ хъуар лъэп-
къым ди тхьэмыщкIагъэхэм 
зэращыщыр, урысыбзэмрэ 
инджылызыбзэмрэ яджми, 
къэзылъхуам къыIуралъхьа 
бзэр япэ ирагъэщын, ягъэ-
кIуэтэн, ди IэмыщIэ илъ 
 лъапIэныгъэхэр тхъумэжын 
зэрыхуейр, анэдэлъхубзэкIэ 
мыпсалъэ сабийм ди лъэп-
къым къытемыхуэ нэгъуэщI 
гупсысэ зэриIэнур, нобэ бы-
ным ирамыта адыгэ щыIэ-
кIэм, гупсысэкIэм, Iура-
мылъхьа адыгэбзэм къыпэ-
кIуэу жьы хъуа цIыху зеин-
шэхэр здапIыжым адэ-анэр 
къыщыхутэныр къызэ рыхэ-
кIынкIэ хъунур, лъэпкъым 
Iуэху зэрызэдащIэфыну, зэ-
ры зэкъуэувэфыну, хъыбар-
хэр зэрызылъагъэIэсыфыну 
«Адыгэ псалъэ» газетым Iэ 
зэрытрамыдзэр, ар къы зэ-
рамыгъэсэбэпыр.

- Лъэпкъхэм тфIэфIщ 
 гушыIэ гуэрхэр зыхэтлъ-
хьэурэ зыр адрейм тIэкIу 
дыщIэнакIэу дыгушыIэну. 
Чукчэхэм апхуэдэ куэд зэ-
раIэр дощIэ, ауэ адыгэхэр 
абыхэм дащыдыхьэшх 
 хъунукъым. Ахэр мащIэщ, 
ауэ лъэпкъщ. ЮНЕСКО-м 
кIуэдыжыну къигъэлъэгъуа 
лъэпкъхэм чукчэхэр хиу-
быдэркъым икIи зы щIэны-
гъэлIми жиIэркъым ахэр 
кIуэдыжыну, сыт щхьэкIэ 
жы пIэмэ я бзэр яIурылъщ, я 
хабзэр яIыгъыжщ. Дэ кIуэ-
дыжыным дыхабжащ, ар-
щхьэкIэ дыпсалъэмэ, ди 
тхыдэм дрогушхуэ, лъэп-
къыу щыIэм дранэхъыфIу 
зытлъытэжынкIи тIэу деп-
лъынукъым. Дауэ хъуми, 
кIуэдыжыным дызэрыхаб-
жар гуащIэмащIагъыу пIэ-
рэ? Мис а гупсысэращ  
адыгэ фондыр къэхъуныр 
къызыхэкIар, - къыхигъэ-
щащ ХьэцIыкIу Рае. - ДиIэщ 
дыщыIэн, дыпсэун хуейщ 
жызыIэ нэгъуэщI зэгухьэны-
гъэхэри. Тхьэм я мурадыр 
къаригъэхъулIэ, дэри, Хьэ-
тIохъущокъуэ Къазий и цIэр 
зезыхьэ Адыгэбзэ хасэри 
дыщыIэщ. АбыхэмкIэ зыт-
хуэхъумэжыфыну щытамэ, 
ди щхьэ кърикIуэнум дызэ-
рытегузэвыхьым хэхъуэурэ 
дыIэпхъуэнтэкъым. Зэма-
ным и гъусэу докIуэ жы т Iэу-
рэ, зы щIыпIэ дынэса нэужь, 
дымыадыгэу дыкъыщIи-
дзыжынкIи зэрыхъунырщ 
мы фондыр щIызыхэтшам и 
щхьэусыгъуэр. Ауэ абыкIи 

зэфIэкIыркъым, цIыхум я 
фIэщ ухъун, Iуэхур къыб-
даIыгъын хуейщ. IутIыж Бо-
рис лъэIуауэ щытащ: «Зы-
хэдывгъалъхьэ щымыIа 
 лIыгъэ, дыкъыщIэвгъэкIхэ 
зэрамыгугъэу!», - жиIэри. 
Мис абы нобэ и чэзущ. До-
гугъэ ди гупсысэр зы хъуну, 
зым адрейр и фIэщ хъуну, 
ди бзэм хуэфащэ пщIэ 
 игъуэтыжыну, ди щэнхабзэм 
зиужьыну, ар зыхузэфIэ-
кIын, ар адэкIэ зыгъэкIуэ -
тэн щIэблэ къытщIэхъуэну. 
Аращ дызытелэжьэнури. А 
гугъэшхуэр фондым хэт 
гупым ди закъуэкIэ тхузэ-
фIэкIынукъым. Фыкъы щIе-
д гъэблэгъар дыздэвгъэ ла-
жьэ, дыздэвгъэIэпыкъу. 
Умыу выIэу укIуэмэ, зы щIы-
пIэ уносри, дымыувыIэу 
дыкIуэну дызэгурывгъаIуэ. 
Къетхьэжьа Iуэхур къыдэ-
хъулIэну, ди сабийхэм 
адыгэ бзэр яIурытлъ хьэ жы-
фыну, зыкъэдужьыжыну, 
де фIэкIуэну Тхьэм жиIэ. 

Къаныкъуэ Заринэ пшы-
хьым кърихьэлIахэм зыуб-
гъуауэ яхутепсэлъыхьащ 
«Адыгэ дуней» лъэпкъ 
 фондыр зэрылэжьэнумрэ 
зыфIихыну Iуэхухэмрэ. Ап-
хуэдэу псом япэу мылъкур 
зытекIуэдэну къигъэлъэ-
гъуахэм ящыщщ щэнхаб-
зэр, щIэныгъэр, бзэр, хабзэр 
хъумэнымрэ абыхэм зегъэу-
жьынымрэ, фондым и уп-
равленэм хэтхэм зэгухьэ-
ныгъэр къагъэсэбэпу 
 мылъку зэрагъэпэщынуи, 
дэIэпыкъуэгъухэм къыхалъ-
хьэхэр я щхьэ IуэхукIэ къа-
гъэсэбэпын мурад зэра-
мыIэр, управленэм хэтхэри 
абыкIэ зэрыарэзыр, фон-
дыр лэжьэну зэрыхуитым -
кIэ къэралым тхылъ къы-
зэрыритар, гупыж зыщIхэм 
абы зэрызыщагъэгъуэзэ-
фынур, политикэм пыщIа 
Iуэху къызэрыдамыхынур, 
зэ рыхэмытынур, политикэ 
партхэм зэрадэмылэжьэ-
нур, цIыхухэм я гупсысэр зы 
щIыпIэ трашэнымкIэ ап -
хуэдэхэм зэрадэмыIэпыкъу-
нур, гукъыдэж зыщI цIыху 
щхьэхуэхэм къыхалъхьэ 
IуэхуфI хэм зэрытелэжьэнур. 
Фондыр зэрыщыIэну пIа-
лъэр зэкIэ яубзыхуакъым. 
Нэхъыщхьэр бзэр ягъэ лэ-
жьэнырщ, лъэпкъыр зэкъуэ-
ту щыIэнырщ, ар зэкъуэзы-
гъэувэ нэщэнэхэм, анэ дэлъ-
хубзэм зрагъэужьынырщ, 
щIэблэр зыщыщ лъэп къым-
рэ абы и тхыдэмрэ ира-
гъэщIэнырщ, пщIэ хуащIу, 
зыужьыныгъэм, мамыры-
гъэм ягу етауэ къагъэхъу-
нырщ, зым адрейм пщIэ,  
нэмыс хуэщIын лъапIэны-
гъэхэр нэгъэсауэ къыгура-
гъэIуэнырщ, ахэр яхъумэ-
нырщ. А Iуэхугъуэхэр къе-
хъулIэн папщIэ лъэпкъым и 
тхьэмадэхэм, зэгухьэныгъэ-
хэм ядэлэжьэныр яфIэи-
гъуэщ. 

- ЗэгурыIуэ зи яку дэлъ-
хэрщ, ипэкIэ плъэхэрщ Iуэху 
зэдэзыщIэфыр, дэзыхы-
фыр. Ди пщэ дэтлъхьэжащ 
зэпеуэ, фестиваль, семинар 

хуэдэхэр къызэдгъэпэщыну, 
Iуэху зэIумыбзхэм хэкIы-
пIэхэр къахуэдгъуэтын па-
пщIэ. Сыт длэжьми дытеп-
сэлъыхьми зытедгъэпсауэ 
щытынур лъэпкъ гупсысэкIэ 
шэщIа диIэнырщ, адыгэ 
 гъащIэм щIэныгъэр нэгъэ-
сауэ хэтынымрэ узэщIыны-
гъэм гулъытэ хуэщIы ным-
рэщ. Хасащхьэм хэтхэм япэ 
идгъэщынур адыгэбзэращ. 
Си щхьэкIэ фондым сы-
щIыхыхьар аращ. Адыгэб-
зэр къыщежьэр унагъуэ-
ращ, ар зыIулъхьэн хуейр 
адыгэ сабийращ. ХьэцIыкIу 
Рае сымэ япэ ирагъэщри 
аращ - я гъащIэ псор зытра-
ухуари сабийм ядэлэ жьэ-
нырщ, - жиIащ Къаныкъуэм. 
- Хамэ къэралхэм къыда-
гъэкIа таурыхъхэр ди бзэкIэ 
щызэддзэкIа щыIэщ. Сыди-
хьэхыуи селэжьат, ауэ гу ры-
Iуэгъуэщ сыт хуэдизу екIуу 
зэбдзэкIми, нэгъуэщI къэра-
лым щытраха мультфильм-
кIэ ди сабийм адыгэ хьэл 
зэратхухэмылъхьэнур. Фон-
дым япэ иригъэщ Iуэху-
гъуэхэм ящыщщ цIыкIухэм 
папщIэ апхуэдэ мульт-
фильмхэр къызэгъэпэ щы-
ныр. Сабий IыгъыпIэхэм 
екIуалIэхэм анэдэлъхубзэр 
ящIэн папщIэ яхуэщхьэпэн 
щIэныгъэ тхылъхэр, къа-
хуэсэбэпын лэжьыгъэхэр, 
зыхуеину аудио, видео, нэ-
рылъагъу дэIэпыкъуэгъухэр 
къыдэдгъэкIынущ, курыт 
еджапIэхэм анэдэлъхубзэр 
щрагъэдж пэшхэр егъэ-
джэныгъэм къыщысэбэп 
иджырей IэмэсымэхэмкIэ 
къызэдгъэпэщынущ. Курыт 
еджапIэхэм, щIэныгъэ нэ-
хъыщхьэ щрагъэгъуэт 
 еджа пIэхэм щIэсхэм 
адыгэбзэмкIэ, адыгэ лите-
ратурэмкIэ, лъэпкъ тхы-
дэмкIэ зэпеуэхэм, олим-
пиадэ хэм къыщыхэжаныкI 
 еджа кIуэхэм стипендие 
яхуэдгъэувынущ, ахэр зы-
гъэ хьэзыр егъэджакIуэхэр 
дгъэлъэпIэнущ. Адыгэ ду-
нейм щIэныгъэ, щэнхабзэ и 
лъэныкъуэкIэ Iэужь зиIэхэр 
гъэфIэныр, абыхэм защIэ-
гъэкъуэныр пщэрылъ зыще-
щIыж фондым. ХамэщI 
щыпсэу адыгэхэм анэ дэлъ-
хубзэр зэрагъэщIэнымкIэ 
защIэдгъэкъуэнущ. ЩIэ-
ныгъэ-узэщIакIуэ центрхэр 
щIыналъэхэм къыщызэд-
гъэпэщынущ. Хуитыныгъэ 
диIэщ дыщIыщыIэмрэ ды-
зыхуеймрэ теухуа хъыбар -
хэр дгъэIуну, ди щIыналъэ-
ми хамэ къэралхэм щыIэ 
 зэгухьэныгъэхэми запыт-
щIэну, дадэлэжьэну, Iуэху 
ядэтщIэну, мылъкукIэ за-
щIэдгъэкъуэну, зыдэдгъэ-
Iэпыкъуну. Фондыр щыIэ-
нущ, пщэрылъ зыщищIыжа-
хэри игъэзэщIэнущ лъэп-
къым къыдиIыгъмэ, и 
унэ тIы ныгъэхэр игъэзахуэ -
рэ абы фIыгъуэ кърикIуэну 
къилъытэрэ мылъкукIэ 
 зыкъыщIигъакъуэмэ. Ар лэ-
жьэ фынукъым лъэпкъым 
зытегузэвыхьын имыIэу псо-
ри зэпэщу дыкъэгъуэгуры-
кIуэу къилъытэмэ. Апхуэдэу 

къэралым щызекIуэ хаб-
зэхэм къимытIэс фондым 
ищIэнукъым. Ахэр къалэн 
зыщещIыж «Адыгэ дуней» 
лъэпкъ фондым. Бзэм 
ехьэлIа Iуэху щыблэжьмэ, 
къемызэгъ Iуэху иужь уиту 
къазэрыщыхъу еплъыкIэ 
мыхъумыщIэр дызэхыхьэу 
дгъэкIуэдын хуейщ. Лъэп-
къыр дымащIэми, дуней 
псом дытепхъами ди гур 
дымыухыжу щIэблэм ягу 
къыщIиубыдэн едгъэлъа-
гъун хуейщ. 

КъБКъУ-м ФилологиемкIэ 
и институтым адыгэбзэмрэ 
адыгэ литературэмкIэ и ка-
федрэм и лэжьакIуэ, инсти-
тутым и унафэщIым и къуэ-
дзэ Хьэщхъуэжь Заретэ 
фондыр зи жэрдэмхэм, ар 
гукъэкI зыщIахэм фIыщIэ 
яхуищIащ, «Адыгэ дуней» 
фондым и пщэ дилъхьэжа 
къалэнхэр къехъулIэну зэ-
ригуапэр къыхигъэща нэ-
ужь, и псалъэм къыхигъэ-
щхьэхукIащ лъэпкъыбзэр, 
лъэпкъ гупсысэкIэр, лъэп-
къым и дуней лъагъукIэр, 
зэхэтыкIэр пхъумэныр, 
адэкIэ бгъэкIуэтэныр зэры-
Iыгъыу, зэрыубыдауэ егъэ-
кIуэкIын, дэтхэнэ зыми и 
щхьэм, и унагъуэм деж ар 
къыщыщIидзэу зэдагъэ кIуэ-
тэн хуей Iуэхуу зэры щытыр, 
фондым мыхьэнэ иIэну 
зэрыщыгугъыр, лъэпкъ Iуэ-
хур бгъэкIуэтэныр нобэ 
мытыншми, къэралым ди 
пщэ кърилъхьэжа а лэжьы-
гъэр Iэпэдэгъэлэл тщIы зэ-
рымыхъунур, псори зэ-
къуэувэмэ абы зэрыпэ лъэ-
щынур. 

Горький Максим и цIэр 
зезыхьэ Урыс къэрал драмэ 
театрым и артист икIи ре-
жиссёр Къанкъул Ислъам 
къытеувыIащ «Адыгэ дуней» 
лъэпкъ фондым ядэлэжьэн 
зэрыщIидзэрэ куэд мыщIа-
ми, икъукIэ лэжьыгъэшхуэ 
зэфIахыну зэрыхунэсам, 
 дапщэрэ яхыхьами и гуапэ 
дыдэу гукIи псэкIи зэра-
хэтыр, нэхъыбэрэ сахэтарэт, 
лэжьыгъэ нэхъыбэ дэс-
щIащэрэт зэрыжиIэм. Абы 
щIалэгъуалэр къыхури-
джащ нэхъыбэу фондым 
IуэхукIэ зыщIагъэкъуэну, 
лэжьыгъэ щхьэпэхэр да-
щIэну. 

- ЦIыхухэм нэхъри зыкъ-
рагъэцIыхуну гукъыдэж 
ящIу фондым и лъэтеувэр 
иджы зэхашами, ар куэд 
щIауэ мэлажьэ, мыхьэнэ 
зиIэ IуэхугъуэфI куэди 
 ящIэну хунэсащ. Иджыпсту 
дунейм и къэхъукъащIэхэм, 
зэхъуэкIыныгъэхэм хэхъуэ, 
гъащIэр нэхъ псынщIэу кIуэ 
хъуащ. Аращи хъума хъу-
нури тхуэхъумэнури тщIэр-
къым. Ахэр къэдгъэнэхуэн 
хуейщ. Убэлэрыгъ хъуну-
къым, узэплъэкIыжмэ лъэп-
къыр щымыIэжынкIэ хъу-
нущ. «Адыгэ дуней» фон-
дым лъэпкъыр къыдэ щIэ-
рэщIэжыну Тхьэм жиIэ! 
- къыхигъэщащ сурэтыщI 
цIэрыIуэ Црым Руслан и 
 псалъэм. 

АдэкIэ зэхыхьэм къы-
щыпсэлъахэм къыхагъэ-
щащ къыхалъхьа фондым 
игъэзэщIэну къигъэлъэгъуа 
пщэрылъхэр гурэ псэкIэ 
зэрыдаIыгъынур, нобэ хуэ-
дэу дяпэкIи хамэбзэр япэ 
ирагъэщмэ, илъэс 30-40 
дэкIмэ адыгэбзэ зыIурылъ 
щымыIэжынкIэ зэрышына-
гъуэр, анэдэлъхубзэр щIэб-
лэм хуахъумэн зэрыхуейр, 
абы щхьэкIэ аудио тхылъхэр, 
видеонэтынхэр и тхьэкIумэм 
имыкIыу адыгэбзэкIэ ира-
гъэдэIуэн, анэхэр я бынхэм 
адыгэбзэкIэ епсэлъэн зэ-
рыхуейр, бзэр лъэпкъым 
фIэкIуэдмэ, и хабзэри щэн-
хабзэри зэрыфIэкIуэдыр, 
къызыхэкIар ямыщIэжу ду-
нейм къызэрытенэнур. 

Фондым и лъэтеувэм 
 ирихьэлIэу къагъэхьа 
 хъуэхъу телеграммэхэм 
 къеджащ. Апхуэдэхэщ Мэз-
куу къалэм узыншагъэр 
 хъу мэнымкIэ и къулыкъущIа-
пIэм и кардиосымаджэщ 
Iуэху щIапIэм и реанимацэ 
къудамэм и унафэщI, гууз 
лIэужьыгъуэхэмкIэ IэщIа-
гъэлI Щоджэн Заур, Хьэ-
тIохъущокъуэ Къазий и цIэр 
зезыхьэ Адыгэбзэ хасэм и 
къудамэу КъШР-м щыIэм и 
унафэщI Шэрджэс Расият, 
Кавказ лъэпкъхэм я щэн-
хабзэр хъумэнымкIэ Ис-
тамбыл дэт хасэм и тхьэ-
мадэ Щоджэн Iумит, Тыр-
кум и Адыгэ хасэхэм я ха-
сащхьэм и Iэтащхьэм 
къаб гъэдэкIхэр. 

ЗэIущIэм къыщыпсэлъащ 
«Черкесский ренессанс» 
 зэгухьэныгъэм и унафэщI 
Жылэгъащтэ Хьэчим, 
«Нартиадэ» гупым и тхьэ-
мадэ ГунжафIэ Тобий сымэ, 
нэ гъуэщIхэри.

Зэхыхьэр ягъэдэхащ «Бзэ-
рабзэ» гупым, абазэ-адыгэ 
пшыналъэхэмкIэ «Бзабзэ» 
гупым и пшынауэ Iэзэ Iэпсэ 
Дианэ сымэ.

ТЕКIУЖЬ Заретэ.

ХьэщIэлI Славэ Хьэдис и къуэм Къэбэрдей-Балъкъэр
Республикэм и Къэзыпщытэ-къэзыбж палатэм и

аудитор къулыкъур щхьэщыхыным теухуауэ

Къэбэрдей-Балъкъэр Республикэм
и Парламентым и Унафэ

Тембот Мухьэмэд Мухьэмэд и къуэр Налшык суд районым и суд участкэ №7-м и 
зэзыгъэкIуж судыщIэм и къулыкъум гъэувыным теухуауэ

Къэбэрдей-Балъкъэр Республикэм
и Парламентым и Унафэ

Дызэрыщыгъуазэщи, щыблэмрэ 
 уэм рэ дунейм и къэхъукъащIэ шына-
гъуэхэм ящыщщ. ЩIым къылъэIэс уа-
фэхъуэпскIхэм мафIэсхэр къагъэхъу, 
мэзхэм удынышхуэ ирадз, энергосис-
темэ лъэщхэм я къарур ягъэкIуэщI. 

А КЪЭХЪУГЪЭМ и зэран йокI зи 
щхьэкIэр лъагэ жыгыжьхэм, псым тет 
 кхъухьхэм, уэгум ихьа кхъухьлъатэхэм, 
промышленностым и IэнатIэхэу нэхъ 
 лъагапIэхэм щыIэхэм, унэ зэтетхэм, 
тхыдэм и щIэину къалъытэ чэщанэжь -
хэм. Щыблэхэм, ди жагъуэ зэрыхъунщи, 
цIыху псэдзыгъи къашэ. Псалъэм къы-
дэкIуэу къы хэдгъэщынщи, США-м зы 
илъэсым хуэ зэу цIыху 600-м нэблагъэ а 
къэхъукъащIэм щокIуэдыкI. 

УафэхъуэпскIыу щIым къылъэIэсым зы 
напIэзыпIэм идз удыныр икъукIэ хьэлъэщ 
икIи шынагъуэщ - вольт мелуани 100-м 
нэблагъэ и гуащIагъщи. Токыу хэтыр 
къызэрабж Iэмэпсымэхэри щыIэщи, 
абыхэмкIэ къахутам я нэхъ «уэрыр» ин 
дыдэщ - ампер мин 26-м щIегъу. 
 Мыбдежым зи гугъу щытщIыр щыблэр 
аращи, лъэщагъыу къызыкъуихри кило-
ватт мелардым нос. МафIэсхэр щари-
мыдзми, унэ зэтетхэр, кхъухьхэр, члисэхэр 
щыблэм щызэщхьэщиуд, щызэтригъэ-
щащэ куэдрэ къохъу. 

КъызэралъытамкIэ, ди планетэм илъэ-
сым, ику иту, уафэгъуагъуэ уэшхыу мел-
уан 16 хуэдиз къыщошх. Абы къикIыращи, 
дыщыпсэу ЩIы хъурейм зы дакъикъэм 
хуэзэу уафэгъуагъуэ уэшхыу 1.800-рэ 
 къыщошх, секунд къэси щыблэр 100-м 
нэблагъэрэ щызэщIопщIыпщIэ. ЩIыпIэ 
куэдым уафэгъуагъуэ уэшх щыщыIэнкIэ 
хъунур дунейм и хуабэгъуэ зэманращ. Ауэ 
хы Iуфэ языныкъуэхэм щIымахуэхэми 
уэшх къыщешхрилэщ.

Къуршхэми уафэгъуагъуэ уэшхыр щы-
куэдщ, уеблэмэ, уафэхъуэпскIхэм я бжы-
гъэр куэдкIэ щынэхъыбэщ. Зы жэщ- 
махуэм къриубыдэу, зи гугъу тщIы къэ-
щIыгъэм нэхъ зыкъыщызэщIищIэр 
 шэ джа гъуэ нэужьырщ. Ди щIыпIэхэм уа-
фэ гъуагъуэ уэшхыр зэрыщекIуэкIыр зы 
сыхьэт, нэхъыбэ дыдэу сыхьэтиплI нэбла-
гъэкIэщ. Тропик щIыпIэу Африкэм хуэ-
дэхэм сыхьэт 13-м нэблагъэкIэ уафэ-
гъуагъуэ уэшхыр щымыувыIи къохъу. Зи 
гугъу тщIы къэхъугъэм а хэгъэгум зы-
къыщызэщIищта иужькIэ, хуабжьагъы-
шхуэ зэрихьэу щIы щхьэфэм ирокIуэ, зы 
сыхьэтым къриубыдэу километр 40-кIэ 
Iэпхъуэныр къызэрыридзэ щымыIэу. 

Уэшхылъэ пшэ Iувхэр я теплъэкIэ еб-

гъэщхьынущ Iуащхьэхэм, чэщанэхэм е 
 гъукIэ сыджхэм. Абыхэм я щхьэщыгур 
кIагъэпшагъэ гуэрым щIихъума хуэдэущ 
зэрыплъагъур. Я лъащIэр, ар езы къешх-
къесхэр къызыхэкI пшэ Iыхьэрщ, теплъэ 
убзыхуа зимыIэ, фIыцIагъэ Iувщ. Уэш-
хылъэ пшэ гуэрэнхэм я щхьэкIэхэм кило-
метри 8-15 хуэдизкIэ щIым зыкъыщхьэ-
щаIэтыкI, я лъащIэхэм - километр ныкъуэ, 
щырэ ныкъуэрэ хуэдизкIэщ. 

Пшэм хэт псыIагъэм, ткIуанэ жьгъей 
щIыIэпсхэм къыщыщIэдзауэ мыл кIанэ-
хэм я деж щыщIитIыкIыжу, щытыкIэ зэ-
мылIэужьыгъуэхэр къещтэ. Уэшхышхуэ 
къригъэжьакъэ - зэман кIэщIым къри-
убыдэу пшэм псыуэ тонн мини 100-м 
 щIигъу къыхэжынкIэ зэрыхъунум хуэ-
хьэзыру щыт. ЗэрыгурыIуэгъуэщи, апхуэ-
диз зи куэдагъ псыIагъэр пшэм щызэ-
тезыIыгъэ къарур икъукIэ инщ.

ЩIы щхьэфэм къыщежьэу къащIэпщэ 
жьапщэм къищынэмыщIа, ткIуэпсхэмрэ 
мыл кIанэхэмрэ пшэм щызэтезыIыгъэ 
лъэщагъ ину къалъытэр пшэ лъащIэмрэ 
щыгумрэ щызэхэухуэна ткIуэпсхэр элект-
ро и лъэныкъуэкIэ зэрызэщIэузэдар зэ-
рызэтемыхуэмрэ ихъуреягъкIэ къыщыу-
нэхуа малъхъэдис губгъуэмрэ, зэхэту, 
 къагъэщI къару абрагъуэу уэгум ит пкъы-
гъуэхэр зэзышалIэрщ. 

Къэгъэлъэгъуапхъэщ пшэм щекIуэкI 
Iуэхугъуэ псори: уэшх къежэхым и куэ-
дагъри, уафэхъуэпскIхэм я бжыгъэри, уэ 
къехым и хьэлъагъри зэрызэпыщIар, зыр 
адрейм зэрелъытар. Псалъэм папщIэ, 
уафэхъуэпскIхэм я бжыгъэм хэхъуэху, уэ 
къеххэм я куэдагъри, я инагъри нэхъыбэ 
зэрыхъунури хьэкъщ. 

Зэ еплъыгъуэкIэ гурыIуэгъуейщ псы 
ткIуэпсхэмрэ мыл кIанэ цIыкIухэмрэ 
фIэкIа зыпкърымылъ пшэм апхуэдиз зи 
гуащIагъ электричествэ зэрыщызе кIуэ-
ри, километр бжыгъэ зи кIыхьагъын 
 щыб лэшэхэр къызэрызыхиутIыпщыкI -
ри. 

Уэ кIанэхэм пшэ кIуэцIым къыщыунэхун 
щыщIадзэр абы щыщыIэ электричест -
вэм и къарур зы мардэ гуэрым щхьэдэха 
иужькIэщ. Уэр пшэм къызэрыщыхъум и 
хуабжьагъри абы къыхэбыргъукI электро-
малъхъэдис къарур зыхуэдэм елъытащ. 
Уэшхылъэ пшэ Iувхэм я кIуэцIым щызэ-
пхыукI уафэхъуэпскIхэм я бжыгъэр, зы 
 дакъикъэм къриубыдэу 18 - 20-м нэблэ-
гъамэ, геофизикэ щIэныгъэр щыхьэт зэ-
рытехъуэмкIэ, апхуэдэхэм уэ къазэ ры-
хэкIынум упэплъэ хъунущ.

КЪУМАХУЭ  Аслъэн.

Зэ еплъыгъуэкIэ гурыIуэгъуейми

Къэбэрдей-Балъкъэрым и Iэтащхьэр 
Шэджэм щIыналъэм щыкIуам ищIа 
унафэм щIэту, Шэджэм къалэм и 
«Ипщэ» хьэблэм гъуэгущIэхэр щаухуэ. 

«КАВКАЗЫМ и псынэхэр» псэупIэ комп-
лексым и закъуэ унагъуэ 1000-м нэс 
 щопсэу. Нэгъабэ а щIыпIэм къыщра-
гъэжьащ сабий 500 зыщIэхуэн школрэ 
 сабий садрэ. Ахэр къыщызэIуахыну Къэ-

бэрдейм, Сыжажэм я уэрамхэм асфаль -
тыр щIадзауэ тралъхьэ, гъуэгубгъуитIым 
хуащI лъэс зекIуапIэхэр бетон къэухь-
хэмкIэ къагъэтIылъыхь, мыгувэу уэзды-
гъэ пкъохэри ягъэувынущ.

Бадзэуэгъуэм и кIэм ухуэныгъэ лэжьы-
гъэхэр зэфIагъэ кIынурэ, ихъуреягъым 
жы гыщIэхэр щыхасэжынущ.

ШЭРЭДЖ  Дисэ.

Уэлбанэрилэ  лъэхъэнэ

Хьэблэм зеужь

Театрым, кином, жылагъуэм лъэужь дахэ къыщызыгъэна

Урысей Федерацэм, 
Къэбэрдей-Балъкъэрым, 
Абхъаз республикэхэм 
 гъуазджэхэмкIэ  щIыхь 
зиIэ я лэжьакIуэ Фырэ 
 Руслан Борис и къуэр Со-
вет районым хыхьэ Зэрэ-
гъыж къуажэм 1951 гъэм 
мэкъуауэгъуэм и 24-м къы-
щалъхуащ. 

НАЛШЫК къалэ дэт курыт 
еджапIэ №11-р къиухащ. Ку-
рыт еджапIэм щыщIэсым 
езыр-езыру теплъэгъуэхэр 
къызэригъэпэщу, гушыIэ 
гуэр хэр утыку щигъэлъа-
гъуэу щытащ. Руслан шко-
лыр къыщиухам щэнхабзэ 
Iуэхум хыхьэну иджыри те-
гушхуэртэкъым. Щоджэн-
цIыкIу Алий и цIэр зезыхьэ 
Къэбэрдей къэрал драмэ 
 театрым щылэжьащ УФ-м 
щIыхь зиIэ и артист 
 гъуэ зэджэ Сонэ Мухьэрбий. 
А артистышхуэр Руслан и 
анэ дэлъхути и унагъуэм 
куэдрэ кIуэрт. Мухьэрбийрэ 
и  щхьэгъусэ  Сыбэч  Быхуэрэ 
куэдрэ унэм щылажьэрт, 
 репетицэ щащIырт. Руслан 
и адэ-анэр и гъусэу пщэ-
фIапIэмкIэ е нэгъуэщI пэш-
кIэ  зэран  яхуэмыхъуу  хуэму 
псалъэу щIэст, я лэжьы-
гъэм апхуэдизкIэ пщIэ 
 хуащIти. ИтIанэ, театрым 
щагъэлъагъуэ зы спектак-
ли бламыгъэкIыу кIуэурэ еп-
лъащ. Ахэращ щапхъэ, гъуэ-
гугъэлъагъуэ хуэхъуар, 
 театр гъуазджэм дезыгъэ-
хьэхар. 

Москва зэгуэрым яшауэ 
щыта Гоголь Николай и «Ре-
визор» пьесэм къытращIы-
кIа спектаклым Сонэ Му-
хьэрбий щигъэзэщIа Город-
ничэм и ролым хуэдэ 
 иджы ри урыс сценэм илъэ -
гъуакъым жаIэу «Правда» 
газетым щытхъушхуэ къыт-
рагъэдзауэ щытащ. 1970 
гъэм зэпеуэ къызэIуахащ 
Москва Щукиным и цIэр 
зезыхьэ Театр инс титутым 
щIэтIысхьэнухэр къыщыха-

Ди театрым, республикэм 
 имызакъуэу, Кавказ Ищхъэрэ 
псор къапщтэмэ, гъуазджэмкIэ 
хэщIыныгъэшхуэщ Фырэ Руслан 
къызэрытхэмытыжыр. Къэбэр-
дей-Балъкъэрым и театрхэм 
 фIэкIыжауэ, гъунэгъу республи-
кэхэм нэсыурэ спектаклхэр щи-
гъэувырт, и лэжьыгъэфIхэмкIэ 
лъэужь дахэхэр къыщигъанэу. 

ЯПЭ дыдэу Абхъазым дызыша- 
ри Руслант, зэкъуэш республикэ-
хэм я театрхэр зэкIэлъыкIуэу, зэ-
рыщIэу, артистхэр дыздэлажьэу 
дыздэпсэун хуейуэ къилъытэри. 
Апхуэдэу мазэ псокIэ Абхъазым 
дызэрыщыIар гукъинэж тщы-
хъуащ, ди гупым и ныкъуэр Сы-       
хъум къалэм, адрейхэр къуажэ-     
хэм щылажьэу. Абы дикIри, Лох-
вицкэм и «Уафэгъуагъуэ макъ» 
спектаклыр Шапсыгъым щыдгъэ-
лъэгъуащ. Апхуэдэ гукъинэж дахэ 
куэд дигъэлъэгъуащ. Зэпымыууэ 
щIэ гуэрхэр къытхузэIуихырт. 

ЦIыхум и зэфIэкIыр къызэ рып-
лъытэнур къыщIэна и лэжьыгъэ-
хэрщ. Руслан лъэпкъыр фIыуэ 
илъа гъурт. Адыгэр зэрыгушхуэ цIы-
ху хэм гулъытэ яхуищIырт. Апхуэ-
дэщ балеринэ цIэрыIуэ, тхакIуэ, 
скульптор, актрисэ, адыгэ лъэп-
къым къыхэкIа бзылъхугъэ дахэ 
Щамырзэ Моникэ (Черинэ Люд-
милэ) и гъащIэмрэ и лэжьыгъэмрэ 
зыхуэдар сценэм къыщигъэлъэ-
гъуэжыныр, а бзылъхугъэ цIэры-
Iуэр ди лъэпкъым къызэрыхэ-        
кIар нэхъыбэм къаригъэщIэныр и 
хъуэп сапIэу иужьрейуэ зи ужь ихьа 
«Черкесская Жизель» спектаклыр. 

ГТРК-м и Къэбэрдей-Балъкъэр 
къудамэм и унафэщIу къызэры-
кIуэу махуэ къэс жыхуаIэм хуэдэу 
 зэ хъуэкIыныгъэфIхэр диIэ хъуат. 
Япэрауэ, махуэ щIагъуэ дэмыкIыу 
федеральнэ телеканалхэм запы-
дигъащIэурэ цIыху гъэщIэгъуэн-
хэм, къэхъукъащIэхэм ятеухуа ди 
сюжетхэр яхудигъэгъэлъагъуэрт. 
Журналистхэр зэи Iуэхуншэ ды-
хъуртэкъым, ауэ ди зэфIэкI де-
плъыжыну дыкъыхуумыджэмэ, 
десэжауэ тщIэ Iуэхухэм дыкъы пэ-
рыкIыу езыр-езыру утыку дыщи-
хьэр, IуэхущIэхэм дыщытегушхуэр 
зэ зэмызэт. Абы и лъэныкъуэкIэ 
 Руслан зэпымыууэ ди фIэщ ищIырт 
ди пIэм диуджыхькIэ зэманым зэ-
рызыдедмыгъэкIуфынур, зэ ры зыд-
мыу жьынур.

Руслан сызэрыдэлэжьа илъэсыр 
къапщтэмэ, гу лъыстащ зэпеуэхэм 
дыхэтыну дыкъызэрыхуриджэм и 

Русланрэ сэрэ дызэры зэ-
ры цIыхурэ илъэс щэ ны къуэм 
щIигъуащ. Щукиным и цIэр 
зезыхьэ Театр институтым 
дыщыздеджащ,  къэд гъэ зэжа 
нэужьи дыздэ лэжьащ. Зы 
унагъуэм хуэ дэуи дыкъыз-
декIуэкIащ. 

МОСКВА дыщыщеджами, 
теп лъэгъуэхэр щыдгъэувкIэ 
сыт щыгъуи ди япэ иту къытхэтт 
Руслан. Абы щищIа  Фермо Ми-
шель и «Двери хлопают» ре-
жиссёр лэжьыгъэр щагъэ-
лъэгъуэнум Москва дэс теат-
реплъхэр щIэупщIэу ап хуэ -         
дэт. Къэдгъэзэжа нэужьи ди 
театрым и репер туарым                         
зы къомрэ хэтащ а спектак- 
лыр. 

Руслан министерствэ, те-
левиденэ жыпIэми, дэнэ Iэ-
натIэ щылэжьами театрыр зэи 
 ибгынакъым. Махуэ къэс жы-
хуаIэм хуэдэу къытхыхьэну, 
спектаклхэр игъэувыну, къыд-
дэлэжьэну зэман къи гъуэтырт. 
Театрым къызэри гъэ  зэжри 
 нэхъ лъагэу зригъэIэтат, теат-
реплъхэр къри шэлIэжат.          
Иужь дыдэу  игъэува «Унэ 
 лъапIэ», «Хьэ   жьэIужьэ» и лэ-
жьы гъэхэми гупсысэ куу 
ящIэлъщ, гукъи нэжщ, гушы-
Iэри драмэри хэухуэнащ. Зэ-
пымыууэ лэ жьэну пIащIэрт, 
 зи гъэп с эхуну щетIуэкIкIи сце-
нэм зэрызыщимыгъэнщIыр 
зы хэтщIэрт. И псэм ищIэу 
 къы щIэкIынт гъащIэр къызэ-
ры IэщIэухэр, лъэужь къи-
гъэнэн зэры хуейр. Арат зэ-
кIэлъигъэ пIащIэу и спектакл-
хэр утыку къызэ рырихьэ ным 
щIы хущIэкъур. 

Театрым нэмыщI инсти тут-
ми илъэс зыбжанэкIэ щри-
гъэджащ Руслан. И нэIэм щIэ-
та щIалэгъуалэм ящыщхэр 
 артист пажэу ди театрым що-
лажьэ. Сыт щыгъуи инсти-
тутым комиссэм и унафэ-         
щIу къедгъэблагъэрт, къы-
щIэдгъэкI студентхэм я лэ -
жьыгъэ хэми еплъырт.

Руслан гушыIэ дахэ хэлъу, 
 гъащIэм щыгуфIыкIыу, псалъэ 
гуапэ къыджиIэу зэры щы там 
хуэдэу гуфIэу-гушхуэу дигу 
къи нэжащ. Нобэ къызэ рыт-
хэмытыжыр дэтхэнэми  жагъуэ 
тщохъу. Театрым  ды щы-      
щыIэм, дыщылажьэм дежи        
къигъэзэжыным хуэдэу 
 ды  поплъэ. Залым къы щIы-
хьэну е сценэм къихьэну                   
къытщохъу. Руслан къытхэ -    
мы тыж ми, и псэр нобэ тщIы-
гъущ, гукIи псэкIи фIыуэ 
 илъагъуу щыта театрым и                
фэеплъыр къы щигъэнащ. 
Дып сэухуи тщIы гъунущ, тщы-                      
гъупщэнукъым.

 
БАЛЪКЪЭР  Тамарэ,

КъБР-м гъуазджэмкIэ щIыхь 
зиIэ и лэжьакIуэ,

ГъуазджэхэмкIэ Кавказ 
Ищхъэрэ къэрал

институтым актёр Iэзагъэм 
хуэгъэсэнымкIэ 

и кафедрэм и унафэщI.

1993 гъэм дызэрыцIыхуащ Русланрэ 
сэрэ. Балигъ гъащIэм сыщыхыхьам 
щыщIэдзауэ  дызэрыщIэу, дызэры-
гъэныбжьэгъуу дыкъыздекIуэкIащ. 
Абы къриубыдэу лэжьыгъэ къудейкIэ 
мыхъуу и цIыхугъэкIэ, и дуней те-
тыкIэкIэ, и цIыху хэтыкIэкIэ, и хабзэ   
зехьэкIэкIэ фIыгъуэ куэд дэслъэ-
гъуащ. 

ЛЭЖЬЫГЪЭ IуэхукIэ  къапщтэмэ, 
 театр гъуазджэм и щэху куэдым щыгъуа-
зэт  Руслан. Артистхэр спектаклым зэ- 
ры щыбгъэджэгуар къохъулIауэ теат р-
еплъ хэр Iэгуауэ щыпхуеуэкIэ, зы хъу-
гъуэ фIыгъуэ гуэр псэм къыщагъэушмэ, 
Фырэ Руслан репетицэ къудейхэм гу-
къыдэж къратырт. Лэжьыгъэ и лъэны-
къуэкIэ спектаклым къыщыплъыса об-
разым, ролым теухуауэ умыщIэ гуэр 
 хэтми,  уэ езым гу лъумытэжу езыр-
езыру ухуэкIуам хуэдэу хуэмурэ уриша-
лIэрт.

Спектаклыр зыгъэувахэм ар я сабий 
пэлъытэу ябж. Абы и щхьэусыгъуэми 
щэху гуэр хэлъщ. ЦIыкIум и Iэр уоубыд-
ри япэ лъэбакъуэ ибогъэч, зекIуэкIэ 
 зригъэсэхукIэ IэпэкIэ къыбошэкI. Апхуэ-
дизкIэ уи образым ухуэфащэу Руслан 
ухуигъэхьэзырти, абы укъыхуигъэщIам 
хуэдэу убгъэдишэрт. Аращ ар гукъинэж 
пщымыхъункIэ Iэмал щIимыIэри. 

Сэ Руслан игъэува спектакль зыбжа-
нэм сыхэтащ. Япэ дыдэу сыщыджэгуар 
«Уафэгъуагъуэ макъ» спектаклырщ. 
Абы къыкIэлъыкIуащ «Бгъэмрэ бгъэ 
анэмрэ», «Уэшх зыщэр», «Унэ лъапIэ», 
нэгъуэщI лэжьыгъэхэр. ЖанркIэ зэ мы-
кIуалIэ а пьесэхэр зы цIыхум щхьэ 
 игъэува  хъуа жыпIэмэ, гу лъыптэрт 
 театр гъуазджэр къэбгъэсэбэпу лъэпкъ 
гупсысэм и лъагапIэм зебгъэужьыным  
и щэхухэмрэ бгъэдыхьэкIэхэмрэ зэры-
щыгъуазэм. Руслан телэжьащ дэ тхуэ- 
дэ лъэпкъ мащIэм илъэс мин бжыгъэ-
хэр къызэрытпсэуар, мы дуней зэ-
рыхьзэрийм тхыдэшхуэ къызэрыщы-
зэднэкIар, лъэпкъым къыхэкIахэм дуней 
тетыкIэ дахэ яIэрэ адыгэ дуней къудейм 
мыхъуу, дуней псом къызэрыщацIыхуар 
утыку къызэрырихьэным. Апхуэдэщ 

хыу. Быхуэ зэ пы мыууэ 
къызэрыдэлэжьам къы хэ-
кIыу и насып текIуэри, Рус-
лан а студием хэхуащ. Мос-
ква Щукиным и цIэр зезыхьэ 
Театр институтым драмэмрэ 
киномрэ я актёр (1975 гъэ), 
драмэмкIэ режиссёр (1978 
гъэ) и факультетхэр къиу-
хащ. Франджы тхакIуэ, дра-
матург Бермо Мишель и 
«Бжэхэр мэIэуэ лъауэ» тхы-
гъэм къытри щIыкIа спек-
таклыр диплом лэжьыгъэу 
Москва урысыбзэкIэ щи-
гъэуващ. 

 Фырэм куэдым ягу къинэ-
жа, мыхьэнэшхуэ зиIэ рол-
хэр фильм зыбжанэм щи-
гъэзэщIащ, спектакль куэ-
ди игъэуващ. Актёр лэжьы-
гъэм и гугъу пщIымэ, псом 
нэхъ ягу къинэжахэм 
ящыщщ КIыщокъуэ Алим и 
«Вершины не спят» филь-
мым щигъэзэщIа Къатхъэн 
Назир и ролыр. Апхуэдэщ 
япэ дыдэу траха «Оглянись, 
найдёшь друзей» фильмым 
щиIа ролри. Режиссёр 
 лэж ьы  гъэхэм я гугъу пщIы-
мэ, къыхэгъэщыпхъэщ Що-
джэн цIыкIу Алий и цIэр 
зезыхьэ Къэбэрдей къэрал 
драмэ театрым Молдавием 
щыщ драматург Друце Ион 
и «Святая святых» пье сэм 
къытрищIыкIыу и закъуэу  
игъэу ва спектаклыр, нэ-
гъуэщI хэри.

«Оглянись, найдёшь дру-
зей» (1975 гъэ), «По следам 
Карабаира» (1979), «Кольцо 
старого шейха» (1980 гъэ), 
«Вершины не спят» (1987 
гъэ), «Когда отзовётся эхо» 
(1988 гъэ) фильмхэм роль 
нэхъыщхьэхэр щигъэ зэ-
щIащ. Апхуэдэу куэдым ягу 
къинэжащ «Лакумы по-че-
гемски» (1977 гъэ), «Загадка 
кубачинского браслета» 
(1982 гъэ), «Черкес» фильм-
хэм зэрыщыджэгуар. 

Щукиным и цIэр зезы хьэ 
Театр интитутым и лэжьа-
кIуэхэм псэуху пыщIэныгъэ 
яхуиIэу, пщIэ, зэрылъытэ я 

зэхуаку дэлъу, фIыуэ зэ-
рылъагъуу къекIуэкIащ. Фы-
рэ Руслан и лъэIукIэ еджа-
кIуэ игъэкIуауэ щыта адыгэ 
студие цIыкIур ди театрым 
къекIуэлIэжауэ мэлажьэ. 
Сыт хуэдэ IэнатIэ Iутми, 
еджакIуэ игъэкIуа щIалэ-
гъуа лэм я дуней тетыкIэм 
щыгъуазэу, я къэкIуэнур зэ-
рыхъунум егупсысу ап хуэ-
дэт. Ахэр я хъуэпсапIэхэм,        
я мурадхэм лъэIэсыныр и 
хъуэпсапIэт. 

1998 гъэм Фырэм юрист 
IэщIагъэр зригъэгъуэтащ. 
Илъэс зэмылIэужьыгъуэ-
хэм къулыкъу куэдым пэры-
тащ. Грознэ къалэм Лер-
монтовым и цIэр зезыхьэ  
Урыс къэрал драмэ театрым 
и режиссёру, Къэбэрдей- 
Балъкъэр къэрал драмэ 
теат рым и актёру, Щоджэн-
цIыкIу Алий и цIэр зезыхьэ 
Къэбэрдей къэрал драмэ 
 театрым и режиссёру, ре-
жиссёр нэхъыщхьэу, Гъуаз-
джэхэмкIэ Кавказ Ищхъэрэ 
къэрал институтым и егъэ-
джакIуэу, «Урысей 1» къэ-
рал телерадиокомпанием          
и Къэбэрдей-Балъкъэр къу-
дамэм и унафэщIу, 
 КъБАССР-м и Министрхэм я 
советым и УнафэщIым и 
 къуэдзэу, КъБР-м и Прави-
тельствэм и УнафэщIым и 
къуэдзэу, КъБР-м Щэнхаб-
зэмкIэ, ЩIалэгъуалэ Iуэху-
хэмкIэ, физкультурэмрэ 
спортымкIэ, Курортхэмрэ 
 туризмымкIэ, Щэнхабзэмрэ 
хъыбарегъащIэ коммуни-
кацэхэмкIэ я министру, 
 КъБР-м и Парламентым и 
депутату, республикэм и 
Парламентым Щэнхабзэм-
кIэ, спортымкIэ, туриз мым-
рэ хъыбарегъащIэ Iуэху-
щIапIэхэмкIэ и комитетым и 
унафэщIу, КъБР-м и Iэта-
щхьэм и чэнджэщэгъу нэ-
хъыщхьэу лэжьащ. 

Урысей Федерацэм, Аб-
хъазым, Къэбэрдей-Балъ-
къэ рым гъуазджэмкIэ  
щIыхь зиIэ цIэ лъапIэхэр, 
«ПщIэрэ щIыхьрэ», «Зэныб-
жьэ гъугъэ»  орденхэр, 
 «УФ-м  со циальнэ туриз-
мым з е гъэу жьыным хуищIа 
хэлъ хьэ ныгъэм папщIэ» 
 дамыгъэр къы хуагъэ фэ-
щащ, Телевиденэмрэ ради-
омкIэ дунейпсо  академием 
и ака де микщ. Къи щы нэ  мы-
щIауэ, УФ-м и Прави-
тельствэм щэнхабзэмкIэ и 
 саугъэтыр 2014 гъэм къи-
хьащ, Толстой Алексей и 
«Пащтыхьымрэ пащтыхь 
 гуащэмрэ» пьесэм къыт-
рищIыкIа спектаклыр ре-
жис сёр лэжьыгъэ нэхъыфIу 
къалъытэри. 

Иужь зэманым Фырэ 
 Руслан ЩоджэнцIыкIу Алий 
и цIэр зезыхьэ Къэбэрдей 
къэрал драмэ театрым и 
 художественнэ унафэщIу 
икIи и режиссёр нэхъыщ-
хьэу лэжьащ. И щхьэгъусэ 
Майе Театрым и лэжьа-
кIуэхэм я зэгухьэныгъэм и 
Iэтащхьэщ. Къуэрэ пхъурэ 
яIэщ, ахэри унагъуэ хъужащ.

ТЕКIУЖЬ  Заретэ.

Дыхуэныкъуэщ
хуабжьу

Москва комиссэ къыщикIами а 
лэжьыгъэр ягу дыхьауэ къытщыт-
хъуащ икIи Моникэ зэрыадыгэр 
спектаклым щеплъам къызэра-
щIар куэд и уасэщ!

КъищынэмыщIауэ, 115-нэ шу-
удзэм хэта, зи псэ емыблэжу 
танкхэм пэщIэувэу хэкIуэда адыгэ 
щIалэхэр гулъытэншэ зэрыхъуар 
Фырэ Руслан хуабжьу игу къеуэрт 
икIи ар сценэм кърихьэну, псом 
хуэмыдэу щIалэгъуалэм яригъэ-
лъагъуну щIэхъуэпсырт. А лэжьы-
гъэри мыгувэу мы гъэм утыку къит-
хьэнущ.

И щIалэгъуэи жаныгъуэм щы гъуэ 
зэпымыууэ щIэ гуэрхэр къи-
гупсысырт. Апхуэдэу КIуэкIуэ Ва-
лерэ зыхуигъэзауэ щытащ Тыркум, 
Сирием, Иорданием шууей гуп 
 иригъэжьэну. Зы Iуэху къыхимы-
гъэкIыу къыхилъхьам арэзы те-
хъуэри зи пашэ шу гуп зэхуишэсщ, 
Налшык къыщыщIидзэри Тыркум, 
абы икIри Сириемрэ Иорданиемрэ 
кIуащ. Абы щыгъуэ зэпача гъуэ-
гуанэ кIыхьым гукъинэж куэд 
 щалъэгъуащ. Дэ дызрикIуар ады-

гэхэр нэхъыбэу щыпсэу къалэхэм-
рэ къуажэхэмрэщ. ЩIалэхэм шы-
хэр цIуужу къабзэу иригъэгъэп-
скIырт, адыгэ фащэр езыхэм щри-
гъэтIагъэрти, бащлъыкъыр дри-
гъэлъхьэжырт, республикэм и 
бэ  ракъымрэ адыгэ ныпымрэ яIы-
гъыу, я налхэм «сыкъ-сыкъ» жа-       
Iэу Iэуэлъауэу асфальтым ири-
кIуэрт. ЛъэныкъуитIымкIи еувэ-
кIауэ щыту цIыху гуп къаIущIащ. А 
Iуэхур зэфIэбгъэкIынри лIыгъэщ.

Илъэс куэд хъуауэ, Москва къы-
щикIыжа 1975 гъэм щыщIэдзауэ, 
сцIыхурт Руслан. А зэман кIы-        
хьым къриубыдэу мыхъумыщIа- 
гъи емыкIуи дэслъэгъуакъым. И 
адэ-анэм икъукIэ хуэгумащIэу, 
пщIэшхуэ яхуищIу, я гъащIэр зэра-
щигъэпсынщIэным, зэращигъэ-
тыншыным телэжьащ. 

Театрым щигъэува спектаклхэр 
къызэщIэпкъуэжмэ, абыхэм я зэ-
хуэдитIым сыщыджэгуну къызэ-
рысхуихуамкIэ зэпымыууэ фIы щIэ 
хузощI. Руслан и спектаклхэр 
 цIы хухэм ягу дыхьэрт, фIыщIэ 
къыт хуащIу, Iэгуауэшхуэхэр тхуа-

Iэту ап хуэдэт. 
И бынитIым щIэныгъэ нэхъыщ-

хьэрэ IэщIагъэрэ яIэу, ахэр уна-      
гъуэ зэрыхъужам щыгуфIыкIырт. 
Иужьым къуэрылъху цIыкIу къа-
щыхэхъуам  хуабжьу  щыгуфIыкIащ, 
зэпымыууэ  гулъытэ  зэрыхуищIым 
и гугъу ищIырт, гукъыдэж къри-
тырт. 

И лэжьыгъэм ехъулIэныгъэ зэ-
рыщиIэм имызакъуэу, и хьэл-
щэным и гугъу пщIымэ цIыхугъэ, 
лIыгъэ, гушыIэ хэлъу, гуапагъэ дэп-
лъагъуу щытащ Руслан. Удэлэжьэ-
ну тыншт. ЦIыхубзхэм ди щхьэц е 
сэхусэплъ нэгъунэ гу лъитэрт икIи 
игу иримыхьмэ ибзыщIыртэкъым. 
Ныбжьэгъу куэд иIэт. Дэтхэнэми 
бгъэдыхьэпIэ къыхуигъуэтыфырт. 
И макъым зримыгъэIэту, и лэжьэ-
гъухэм пщIэ къытхуищIу апхуэдэт. 
Гупым ди бын е абыхэм я быныж 
щилъэгъуамэ Iэмал имыIэу бгъэ-
дыхьэрти игъэгуфIэрт. Си пхъур 
иджыри илъэси 10 иримыкъуу 
 щы хуэзам, къыщалъхуа махуэр 
къы зэрыблагъэр жриIати къигъэ-
гугъат къэкIуэну. Iуащхьэмахуэ 
 лъапэ лэжьыгъэ IуэхукIэ щыIа 
пэтрэ, къызэригъэгугъар щымы-
гъупщэу, сабийм саугъэтхэр къы-
хуихьу зэригъэгуфIар дигу къинэ-
жащ. 

Руслан и лэжьэгъухэм щIэх-
щIэхыу дигу къыдогъэкIыж. ФIыуэ 
щыIэр Тхьэм къыхуищIэ, дэ дызэ-
ры хуэарэзым хуэдэу Алыхьыр арэ-
зы къыхухъу!

ЖЬАКIЭМЫХЪУ  КIунэ,
УФ-мрэ КъБР-мрэ щIыхь зиIэ я 

артисткэ,республикэм
и цIыхубэ артисткэ.

Зыдужьыну
Iэмал къыдитырт

фIыгъэкIэ, ди IуэхущIапIэм и лэ жьа-
кIуэхэр урысейпсо зэхьэ зэ хуэхэмрэ 
фестивалхэмрэ мызэ-мытIэу пашэ 
зэрыщыхъуам. Ар, дауи, ехъулIэ-
ныгъэфIт. Эфирым кIуэ ди нэтын-
хэм, сюжетхэм зэпымыууэ еплъырт, 
ехьэкI-нехьэкI хэмылъу ди ныкъу-
саныгъэхэр дигъэлъагъужырт, и 
чэнджэщхэр къыдихьэлIэрт. Нэтын 
зыгъэхьэзыр дэтхэнэми Iэмал 
имыIэу абы Руслан зэреплъынур 
тщIэрти къытлъыс жэуаплыныгъэр 
зыхэтщIэу ди лэжьыгъэр зыщIед-
мыгъэхыу дгъэзащIэрт. Федера-
льнэ телеканалхэм я деж егъэхьын 
хуейуэ къилъытэ лэжьыгъэхэр зан-
щIэу къыджиIэрт икIи щыщыуэ 
 къэхъуртэкъым. Къыхих ди лэжьы-
гъэхэр гулъытэншэ ящIыртэкъым, 
Iэмал имыIэу увыпIэ гуэр къытхуа-
гъэфащэрт. 

Фырэ Руслан и фIыгъэкIэ, эфи-
рым кIуэ ди хъыбарыщIэхэмрэ нэ-

тынхэмрэ телевизорым къыдэкIуэу 
ИнтернетымкIи цIыхухэр еплъыну   
Iэмал яIэ хъуащ. ДыщIэгузэвэн 
щхьэусыгъуэ димыIэу, дигу зыкIи 
къы хэ мыщтыкIыу лэжьапIэм ды-
кIуэрт.

Ди IуэхущIапIэм и IуплъапIэри   
абы и Iэгъуэблагъэри къигъэщIэ-
рэщIэжат. Илъэс зыбжанэ хъуауэ 
къэдмыгъэсэбэп бассейныр ири-
гъэтхъуэжри удз гъэгъахэр щри-
гъэгъэтIысат. КъищынэмыщIауэ, 
радиомрэ телевиденэмрэ я лэжьа-
кIуэу Хэку зауэшхуэм и ветеранхэм        
я фэеплъ игъэуват. Гъэ къэс накъы-
гъэм и 9-м  абдежым дыщызэ-                
хуэсурэ удз гъэгъахэр ты долъ хьэ. 
Ди япэ итахэм я фэеплъыр зэ-
рызыщыдмыгъэгъупщэми мыхьэ-
нэшхуэ иIэщ. 

Апхуэдиз къару Руслан къыздри-
хыр сфIэгъэщIэгъуэнт. Ди телеви-
денэм и лэжьыгъэм къыдэкIуэу зы-
хилъхьэ щымыIэ театрым папщIи 
сыт щыгъуи зэман къигъуэтт. Актёр-
хэм пщIэншэу ядэлажьэрт, режис-
сёрхэм ядэIэпыкъурт, спектаклхэр 
игъэувырт. И лэжьыгъэр япэу ягъэ-
лъэ гъуэным зы тхьэмахуэ иджыри 
иIэжу премьерэр зэрекIуэкIынум 
ири гузавэу щIидзэрт. Театрым къы-
дэкIуэу сурэтыщI гъуазджэр, шыхэр 
зыхилъхьэ щымыIэу фIыуэ илъа-
гъурт. 

ЗэфIэкI зиIэ цIыхум унэтIыныгъэ 
зыбжанэм зэфIэкI щиIэу яIуатэ. Гуа-
пэу дигу къинэжащ куэдым хэзы-
щIыкI унафэщI набдзэгубдзаплъэ 
къы зэрытщхьэщытар. 

МАГОМЕДОВЭ  ФатIимэ,
тележурналист. 

Егъэлеиныгъэ хэмылъу жысIэнщи, Фырэ Руслан хуэдэ цIыхухэр, 
унафэщIхэр зырызыхэщ. Си щхьэкIэ абы хуэдэ нэхъапэкIэ срихьэлIауэ 
къысхуэщIэжыркъым. Ар щIэныгъэ куу зиIэ, хьэл-щэн дахэ зыхэлъ 
цIыху гуапэт, гъэсат. АпхуэдизкIэ фIагъ куэд хэлъти, псори зэуэ 
къызэщIэп къуэну гугъущ. Хьэл мыхъумыщIэ, фыгъуэ дэплъагъуртэ-
къым, зым и жагъуи хуэщIыртэкъым. Нэхъыщхьэращи, лэжьакIуэхэм 
зыдужьыну Iэмал къыдитырт. Журналист, оператор, техникэ лэжьакIуэ 
ирехъуи лъэIукIэ, чэнджэщкIэ зыщыхуэдгъазэкIэ, Iэмал къигъуэтурэ 
къыддэIэпыкъурт. 

Къызэрытхэмытыжыр  зыхыдощIэ
«Черкесская Жизель», «Уафэгъуагъуэ 
макъ» спектаклхэр, Къэшэж Иннэ теу-
хуа литературэ-макъамэ ком позицэр. 
Адыгэу дунейм тетым я щхьэ кърикIуа 
щIэпхъаджагъэр, зыпхыкIа  зауэ мы-
хъумыщIэхэр, лъэпкъым апхуэдиз лей 
къезыхам теухуауэ тхыдэр зи  лъабжьэ 
лэжьыгъэ Фырэ Руслан фIэкIа зезып-
щытыфа щыIэкъым. Аращи, и гупсысэр 
жыжьэ нэст, лъагэ дыдэу Iэта гупсысэ 
зэриIам и нэщэнэу икIи къы зыхэкIа 
лъэпкъыр мы дуней псом къацIыхуным             
и псэ емыблэжу телэжьащ. Зэманыр          
зэи къэувыIэркъым. Быдэу си фIэщ мэ-
хъу адыгэ тхыдэм имызакъуэу къэра-
лым и тхыдэм  Фырэ  Руслан и  цIэр 
къызэ ры хэнэнур. Абы щхьэусыгъуэ куэд 
иIэщ. 

И гупсысэм къыдэкIуэу и хабзэ зе-
хьэкIэр щыплъагъукIэ умыгъэщIэгъуэн 
плъэкIыртэкъым Руслан. Зэпымыууэ 
 къулыкъу зэмылIэужьыгъуэхэр зыIыгъа 
цIыхум адыгэ хабзэ зэрихьэну, ар Iэпэ-
дэгъэлэл имыщIыну апхуэдэ хущIы-
хьэгъуэ дэнэ къриха жыпIэнкIи мэхъу, 
ауэ и лэжьыгъэмрэ и пщэ дэлъ къа-
лэнымрэ нэхъ Iэпэдэгъэлэл имыщIу, 
уеб лэмэ, нэмысыр япэ иригъэщу къып-
щыхъуу нэхъ хуэсакът, сыту жыпIэмэ 
цIыхур нэхъ лъагэу дэкIуеихукIэ ар нэ-
хъыбэм щапхъэ яхуохъури. Къыбдалъа-
гъур нэхъыбэ щыхъукIэ, лъэпкъыр 
 л ъэп къыу къэзыхъумэ бзэмрэ хабзэм-         
рэ  хуэсакъыным и зэманым емыблэжу 
 гулъытэ хуищIырт. 

Жьыми щIэми зэрагурыIуэну бзэрэ 
бгъэдыхьэкIэ щхьэхуэрэ къахуигъуэ-
тыфырт Руслан. Ущытригъэгушхуэнури, 
уи акъылым зыщригъэгъэпсэхуну, псы 
Iубыгъуэ къущитынури ищIэрт. КIэщIу 
жыпIэмэ, и щIэныгъэр зыбгъэдэплъхьэн 
папщIэ уегупсысыну зэман къуитырт 
икIи абы щыщIэупщIэжыну пIалъэри 
ищIэрт. ПщIа псори къызэщIикъуэжу, 
бжьэпэтехуэ трищIэжу апхуэдэ тегуш-
хуэныгъэрэ лIыгъэрэ зыхэлъ цIыхут. 
Пса  лъэ пэж, Iущ къыщыбжиIэнури 
ищIэрт. ГъащIэм и лъэныкъуэ куэдкIэ 
апхуэдэу гуимыхуж куэд дэплъагъурт. 

Нэхъапэхэм нэхъ хущIэмыхьэу, пра-
вительствэ, министерствэ Iуэхухэм нэхъ 

пыщIауэ къекIуэкIыурэ, иужьым теат-
рым къыщигъэзэжам спектакль  куэд 
 игъэувыну зэрыхунэмысым къыхэкIыу, 
роль зыбжанэ къытлъымысми, зэпы-
мыууэ лэжьыгъэм и гур етауэ, театрым и 
лэжьакIуэ дэтхэнэми зы театр лъэхъэ-
нэм лэжьыгъэщIэ зэрыз псоми къытхуи-
гъуэтырт. Хэт хущIыхьэгъуэ нэхъ иIэщ, 
хэт ролыр нэхъ къохъулIэ. Аращи, ахэри 
зыхуэбгъэхъуфын, зыпэплъытыфын 
 хуейт псори гупыр зы унагъуэм хуэдэу я 
къалэныр ятегуэшауэ зэдэлэжьэфын 
папщIэ. Дэтхэнэ зыми и зэфIэкIыр         
утыку кърихьэфу щытын зэрыхуейри 
Iэпэ дэгъэлэл ищIыртэкъым. Къэб-
гъэлъа гъуэмэ, Къэрмокъуэ Мухьэмэд и 
«Лъа гъуныгъэм и хьэтыркIэ» пьесэм 
къытрищIыкIа спектаклым и уэрэд да-
хэм  макъамэ щабэ щIэту утыку къри-
хьащ, абы хэт хъыджэбз цIыкIухэм           
Iупхъуэр  Iуах хуэдэу (езыр-езыру зэ-
лъыIукI пэтми). АкъылкIэ зэригъэзахуэ 
мыхъуу, цIыхум и гум, и псэм зыхищIэ 
Iуэхугъуэ цIыкIухэр зэгъэпэщауэ, псэкIэ 
зэрызэхищIэр IупщIу и режиссёр IэщIа-
гъэр  къигъэсэбэпу лэжьыгъэр уи пащхьэ 
 кърилъхьэрт Фырэм. Арат абы тауры-
хъым ухэт пэлъытэу къыщIыпщигъэ-
хъуфри.

Фырэ Руслан псэужамэ, и ныбжьыр 
илъэс 70 ирикъуну арат. Нэхъыжьхэм 
жаIэу  урохьэлIэ цIыхум къигъэщIар къы-
зэралъытэр  и илъэс бжыгъэракъым, 
атIэ а илъэс бжыгъэр къызэригъэщIа-                
ращ. Руслан куэд къимыгъэщIами, лэ-
жьыгъэшхуэ, дуней тетыкIэ дахэ 
къызэринэкIащ, и IуэхущIафэкIи и 
 пса лъэкIи зылъэIэсу, зыхунэсу хъуам - 
зы дахагъэ гуэр хилъхьэу. Гъуазджэр 
ипэкIэ кIуэтэн щхьэкIэ цIыху къарурэ 
гупсысэ лъагэкIэ щIэгъэбэтэн хуейщ. 
 Руслан  хуэдэ  цIыхухэм я гупсысэ, 
лъэужь дахэхэрауэ къыщIэкIынущ                      
гъуа зджэр ипэкIэ зыгъэкIуатэр. 

Апхуэдиз илъэс хъуауэ сызыпэрыт Iэ-
натIэр - театрыр гукIи псэкIи сщыщ ды- 
дэ хъуащ. Театрри лъэпкъри Фырэ Рус-
лан хуэдэ цIыхухэм сыт щыгъуи дыхуэ-
ныкъуэщ. 

ХЬЭМЫРЗЭ Ахьмэд,
КъБР-м щIыхь зиIэ и артист.

Сценэм
зыщигъэнщIыртэкъым

НапэкIуэцIыр 
зыгъэхьэзырар 

ТЕКIУЖЬ Заретэщ.

Фырэ Руслан и къуэ Астемыррэ 
ипхъу Роксанэрэ я гъусэу.

Русланрэ актрисэ
ныбжьыщIэмрэ.

Адыгэ гупым щыджэгухэр. 1984 гъэ

Театрым и «Iэнэ хъурейм» хэту.

Ма рианнэ, Щхьэ щэмыщI Изэ.

Пенсионерыр лэжьа-
пIэм IукIыжа иужькIэ и 
пенсэм зэрыхэхъуэ щIы-
кIэм иджыри фыщыдо-
гъэгъуазэ.

КЪЭБЭРДЕЙ-Балъкъэр 
Республикэм щыIэ Пенсэ 
фонд IэнатIэм фигу къе-
гъэкIыж страховой пен-
сэр, индексацэри хыхьэу, 
зратыр мылажьэ пенсио-
нерхэр зэрыарар. Мы 
гъэм и щIышылэм абыхэм 
я пенсэр проценти 6,3-кIэ 
хэхъуащ.

Лажьэ пенсионерхэм 
апхуэдэ хэхъуэр я лице-
вой счётым (ИЛС) ира-
гъэхь, пенсэр къазэ ры-
Iэрыхьэр индексацэр 
хэмытущ. Пенсионерым 
индексацэм  техуэ псори 
къратыж лэ жьапIэм 
къыщыIукIыжа мазэм 
къыкIэлъыкIуэм и япэ 
 махуэм щы щIэдзауэ. Хэ-
хъуауэ пенсэр къратынущ 
къыщыIукIыжа мазэм 
къы кIэлъыкIуэ еплIанэ 
ма зэм щыщIэдзауэ, блэ-
кIа мазищым къыхуды-
щIагъуари хыхьэу. 

Псалъэм папщIэ, пен-
сионерыр гъатхэпэ ма -
зэм лэжьапIэм IукIыжа -
мэ, бадзэуэгъуэ мазэм 
пенсэр къыIэрыхьэнущ 
индексацэр хыхьэу, ап-
хуэдэуи япэрей пенсэмрэ 
иужьрей мазищым - мэ-
лыжьыхь, накъыгъэ, мэ-
къуауэгъуэ - я пенсэмрэ 
зэ рызэщхьэщыкI ахъшэр 
къыдыщIагъужынущ. Лэ-
жьапIэм IукIыжа нэужь 
индексацэм теухуауэ пен-
сионерым ПФР-м зыхуи-
гъэзэн хуейкъым, пенсэм 
хэгъэхъуэныр езыр-езыру 
зэфIокI. Пенсионер ла-
жьэм IэнатIэм IукIы жа 
нэужь къыIэры хьэну пен-
сэр зыхуэдизынур къы-
щищIэфынущ ПФР-м          
и сайтым щиIэ ка бине -
тым. 

УАРДЭ Женя.

КъБР-м и Прокуратурэм къызэри-
тымкIэ, Лэскэн район прокуратурэм и 
жэрдэмкIэ уголовнэ Iуэху къаIэтащ Iу-
лъхьэ тын-къеIыхыным ехьэлIауэ. 

КъБР-м и Лэскэн муниципальнэ 
 районым и еджапIэ IэнатIэхэм лэ-
жьапщIэр зэрат щIыкIэм теухуауэ 
 щыIэ  хабзэр зэрыщагъэзащIэр къы-
щапщытэм, ныкъусаныгъэ къыщIа-
гъэщащ. Районым и щIыпIэ ад ми-
нистра цэм ЕгъэджэныгъэмкIэ и упра-
вленэм кадр лэжьыгъэмкIэ и къуда-
мэм и унафэщIу щытам КъБР-м 

Къэбэрдей-Балъкъэрым 
футболымкIэ и чемпио-
натым ипкъ иткIэ щэбэ-
тымрэ тхьэмахуэмрэ иу-
жьу зэхэта джэгугъуэм 
 нэхъ къыхэгъэбелджы-
лыпхъэщ Джылахъстэ-
нейм щыIар. Абы и па-
шэныгъэр щыфIэкIуэдащ 
иджыри къэс зэхьэзэхуэм 
бжьыпэр щызыIыгъа «Ис-
лъэмейм».

БАХЪСЭН районым 
иджыпсту и командэ нэ-
хъыфIыр къэдзыхащ гуп 
 нэхъ лъэщхэм зэрахуэзэу. 
ЯпэщIыкIэ, тхьэмахуитI 
ипэкIэ, бэнэныгъэ гуащIэ 
дригъэкIуэкIами, мы гъэм 
япэу ар къыхигъэщIащ 
Къэбэрдей-Балъкъэрым и 
нэгъабэрей чемпион Прох-
ладнэм и «Энергетик»-м. 
Иджы «Тэрчым» бжыгъэш-
хуэкIэ къыпикIуэтащ. Арати, 
пашэныгъэр фIэкIуэдащ. 

Бжьыпэр иубыдащ Лэс -
кэн районым хыхьэ Урыху 
къуажэм и командэм. 
АрщхьэкIэ очко яфIэкIуэ-
дахэр къэплъытэмэ, абы 
япэ къищыжыфынущ «Тэрч-
ри» «Родник»-ри, ягъэIэп-
хъуа зэIущIэхэм щыте-
кIуэмэ. Иджыпсту я гуащIэ-
гъуэу ахэр мэджэгу.

ДызыхуэкIуэ тхьэмахуэм 
икъукIэ зэIущIэ хьэлэмэт 
Псыгуэнсу щекIуэкIынущ. 
Хэгъэрейхэм кърагъэблэ-
гъэнущ сыт щыгъуи ны-
къуэкъуэгъу лъэщ къа -
хуэхъу Тэрч районым и ко-
мандэр. КъищынэмыщIауэ, 
зэ хьэ зэхуэм бжьыпэр щы-
зыу быда «Урыхум» ар щи-

Къэбэрдей-Балъкъэр Республикэм 
щIыхь зиIэ и артисткэ Бэгъуэтыж 
Светланэ и макъымрэ и утыку итыкIэ 
дахэмрэ, и теплъэмрэ и гъащIэмрэ, 
и лэжьыгъэмрэ и цIыху хэтыкIэ 
екIумрэ теухуауэ Iэджэ, фIы защIэу, 
жыпIэфынущ. Езыр абджыпсым 
къыхэщIыкIа кумбыгъэ щIэращIэм, 
и макъыр псы ежэхым и Iущащэ ма-
къым ебгъэщхьыфынущ…

ПСОМИ ящIэркъым уэрэджыIакIуэ 
цIэрыIуэм и унэцIэ дыдэр зэры- 
Гугъуэтыжыр. Абы и адэ Батыр Ле-
ниным и цIэр зезыхьэ еджапIэ цIы -
кIум щыщIэтIысхьэм, урысыбзэр зэри-
мыщIэм къыхэкIыу и унэцIэр адыгэб-
зэкIэ жиIати, ар къазэрыгурыIуауэ 
ятхащ. 

1960 гъэхэм Къэбэрдей-Балъкъэрым 
и классикэ гъуазджэм вагъуэижым 
хуэ дэу къыхыхьат Светланэ: абы и 
«Уни верситет вальсыр» дэнэкIи щы-
Iурт икIи зы щIэблэкъым ар гимн пэ-
лъытэ зыхуэхъуар. Япэ лъэпкъ оперэм 
абы къыщигъэщIа Мадинэ и образыр-
щэ?! Ар ди нэгу къыщIэнащ Бэ-
гъуэтыж Светланэ и теплъэ иIэу - 
хъыджэбз IэмащIэ-лъэмащIэ цIыкIуу, 
абы щыгъуэми хахуэрэ къарууфIэу. 

АдэкIэ къыкIэлъыкIуащ «Травиа-
та»-р, уэрэджыIакIуэм нэхъыфI дыдэу 
 илъагъухэм ящыщ партиер. Верди и 
оперэм и премьерэр гуимыхуж щы-
хъуат ди республикэм, Бэгъуэ тыжым 
и макъ гъуэзэджэмрэ зэчиймрэ я 
 фIыгъэкIэ телъыджэу къехъулIат ро-
лыр. А зым фIэкIа утыку къримыхьа-
ми, Светланэ и цIэр дыщэ хьэрфхэм-
кIэ тхауэ лъэпкъ гъуазджэм и тхыдэм 
къыхэнэнт.

КъыкIэлъыкIуащ Чэзибан и партиер 
(Молэ Владимир и «Дахэнагъуэ» 
оперэм), Лейлэ (Бизе и «Искатели 
жемчуга»), Розалиндэрэ Адельрэ 
(Штраус и «Летучая мышь»), Виолле-
тэ (Кальман и «Фиалки Монмартра») 
сымэ я образхэр, Совет Союзым и 
 къалэшхуэхэм, ди республикэм и 
 къуажэхэм, Кавказ Ищхъэрэм и щIы-
налъэхэм, нэгъуэщI къэралхэм щита 
концерт куэдхэр. ДэнэкIэ кIуэми ехъу-
лIэныгъэт бзылъхугъэм къы пэп лъэр. 
Псалъэм папщIэ, «Травиата» оперэр 
япэу щагъэлъэгъуам, Iупхъуэр пщы-
кIублрэ Iуахыжауэ щытащ, нэ гъуэщI 
пшыхьхэм Iэгуауэр дакъи къипщIым 
нэскIэ щыужьыхыртэкъым. Бэгъуэ-
тыжым и дежкIэ пщIэшхуэт а гулъытэ 
псори, ауэ псом нэхърэ нэхъ лъапIэр 
спектакль къэс япэ тIысы пIэ хэм  щысу 
къеплъ и адэ-анэр зэрыгуш хуэрт, уты-
кум щилъагъумрэ и пхъум и ехъу-
лIэныгъэмрэ игъэин адэм и  гуфIэгъуэ 
нэпсхэрт. 

Бэгъуэтыжым и макъым къигъэуш 
гурыщIэм къапкърыкIырт усакIуэхэм 
я IэдакъэщIэкI куэд, композиторхэми 
макъамэ лэжьыгъэхэр Светланэ и 
уэрэд жыIэкIэм траухуэрт. Псалъэм 
папщIэ, Темыркъан Борис и «Лиричес-
кэр», Тхьэгъэзит Зубер и «Хъыджэбз 
уэрэдыр», «Бжьэ дыщэхэр», Шэрий 
Иринэрэ Геттуев Максимрэ зэдатха 
«Каштанхэр», нэгъуэщIхэри зыхуау сар 
Бэгъуэтыжращ, абы и макъ телъы-
джэрщ. ХьэIупэ ДжэбрэIилрэ уэрэд-
жы IакIуэмрэ илъэс куэдкIэ зэрызэдэ-
лэжьам икIи зэныбжьэгъуфIу къызэ-
рызэдэгъуэгурыкIуам и фIыгъэщ ли-
рикэ цикл зыбжанэрэ произведенэ 
лъэщхэмрэ ди лъэпкъым и музыкэ 
 гъуазджэм и хъугъуэфIыгъуэ зэры-
хъуар. Урыс романсхэр, «Отцвели уж 
давно хризантемы в саду» циклыр, я 
лъабжьэу траха телевизионнэ филь-
мыр, ЩоджэнцIыкIу Алий и поэмэм-
кIэ ягъэхьэзыра фильм-спектаклыр ди 
телевиденэм и дыщэ гъэтIылъыгъэ -
хэм зэрыхыхьам шэч хэлъкъым. 

Сабий цIыкIуитI зи Iэблэм тес бзылъ-
хугъэм куэд хузэфIэкIырт. Ар хэтт жы-
лагъуэ лэжьыгъэми, ди республикэм 
и хабзэубзыху IэнатIэ нэхъыщхьэм и 
депутатуи щытащ. Сыт ищIами псори 
зыхуиунэтIар къыщалъхуа лъахэрщ, 
къызыхэкIа лъэпкъырщ, къыбгъэдэт 
цIыхухэрщ. Москва, Санкт-Петербург 
и утыкушхуэхэм ирагъэблэгъами, 
Светланэ идакъым абыхэм кIуэн, и 

Иджыблагъэ Сочэ щекIуэкIа «Ла-
зурная волна - Сочи 2021» еханэ 
музыкэ зэпеуэм пашэныгъэ щи-
убыдри, дыщэ медаль къыщыхуа-
гъэфэщащ Сирием къикIыжа 
адыгэхэм я щIэблэщIэ Уэтей Хьэ-
зем. 

ЕХЪУЛIЭНЫГЪЭ зыбжанэ илъэс 
зэкIэлъхьэужьым зыIэрызыгъэхьа 
Хьэзем теухуа тхыгъэ зыбжанэрэ 
къытехуащ ди газетым. Ущымыгу-
фIыкIынкIэ Iэмал иIэкъым, пIалъэ 
кIэщIым къриубыдэу урысыбзэмрэ 
адыгэбзэмрэ уэр-сэру зэзыгъэщIэжа 
ныбжьыщIэр иужькIэ макъамэм и 
щэхухэм хуеджэу, а унэтIыныгъэмкIэ 
зэфIэкI лъагэхэр къигъэлъэгъуэн 
зэрыщIидзар. Урысейпсо, хэгъэгу зэ-
пеуэ куэдым япэ увыпIэхэр щызэIэри-
гъэхьащ. УдимыхьэхынкIэ Iэмал иIэ-
къым Хьэзем шыкIэпшынэм къри-
гъэкI макъамэхэм. Абы къыдэкIуэу, 
Уэтейхэ я къуэм хэлъ гъэсэныгъэмрэ 

Уэрэд жыIэным
къыхуигъэщIа

 гуащIэм дихьэх и хэкуэгъухэр къыхуэ-
гъэнакъым.

Хъыджэбз нэ фIыцIэ цIыкIур хъы-
дан жарумэм щыкIуэцIылъам щыщIэ-
дзауэ уэрэд жиIами ярейт. Бэгъуэ-
тыжым и япэ концертхэр щекIуэкIа, и 
унагъуэр щыпсэу коммунальнэ 
 пщIантIэм дэс псоми зы жьэу жаIэрт 
уэрэджыIакIуэ телъыджэ абы къызэ-
рищIыкIынур. Светланэ и анэр щIэ-
хъуэпсырт и пхъум дохутыр IэщIагъэр 
зригъэгъуэтауэ илъагъуну. Гъуазджэр 
фIыуэ зылъагъу, гукъыдэж щиIэм и 
деж «Сулико» и уэрэдыр жызыIэ, егъэ-
джакIуэ, школым и унафэщIу илъэс 
куэдкIэ щыта и адэм ищIэрт зэфIэкI 
иIэмэ Iэмал имыIэу ар гущIыIу къы-
зэрыхъунур. 

Музыкэ Олимпым и щыгум укъы-
щыхутэн папщIэ актёр талант уиIэн, 
ритмыр къыпхуэубыдын, а псор зэ ры-
зэбгъэхъулIэфын ерыщыгъэ убгъэ-
дэлъын хуейщ. Уэрэд жыпIэу зебгъэ-
сэфынуми, псэ псыхьарэ къару къа-
мыланджэжрэ уиIэмэщ уи мурадыр 
щызэбгъэхъулIэфынур. Ахэр псори 
къыщыпкIыу бгъэдэлът Бэгъуэтыж 
Светланэ. Налшык музыкэ училищэр 
къыщиухри, Саратов дэт консерва-
торэм и щIэныгъэм щыхигъэхъуащ 
абы. Иджыри япэ курсым щIэсу ар 
 хагъэхьащ гуп къыхэхам икIи про-
фессиональнэ сценэм уэрэд щыжиIэн 
щIидзащ. 

Куэд щIакъым уэрэджыIакIуэ цIэ-
рыIуэ гуэрым и интервью сыкъызэ ре-
джэрэ. ХузэфIэкIам сыт хуэдэ егъэ-
джакIуэхэм я фIыгъэ хэлъу къилъытэ-
ми журналистыр щыщIэупщIэм абы 
жиIащ псори езым и закъуэ къарукIэ 
зригъэхъулIауэ. Бэгъуэтыжым апхуэ -
дэу жиIэнукъым. Абы ибзыщIыркъым 
махуэ къэс жыхуаIэм хуэдэу зыгуэрым 
щапхъэ зэрытрихыр, ар профессио-
нальнэ Iуэху ирехъу е гъащIэ дыдэ-
рауи щрети. Езыгъэджа псори ещIэж, 
яхуэарэзыщ, вокалымкIэ и егъэджа-
кIуэу щыта, Саратов къэрал консер-
ваторэм и профессор Стрижовэ Ольгэ 
жиIауэ щытахэр нобэр къыздэсым игу 
къегъэкIыж. А и цIыхуфIагъыр ара-
гъэнщ Светланэ и теплъэкIи и зыIы-
гъыкIэкIи зэкIужу къыщIызэтенар, и 
нэхэм гуапагъэр къыщIыщIихыр. 

Бэгъуэтыжым зэи зыхиIэтыкIакъым, 
гулъытэ зыхуригъэщIынуи къилъыхъуа-
къым, и щхьэм пщIэ хуищIыжрэ цIыху-
хэм фIыуэ къызэралъагъур и къулея-
гъэ нэхъыщхьэу псэу мыхъумэ. Сэ зэи 
слъэгъуакъым абы и мыIуэху зэри-
хуауэ, зыгуэрым хуэпсэлъауэ. ГъащIэр 
апхуэдизымкIэ кIэщIщи, апхуэдэ Iуэху 
мыхъумыщIэхэм ар тебгъэкIуэдэну 
гупыкIыгъуейщ. Ар фIы дыдэу къыгу-
роIуэ ди ныбжьэгъум. Псори дэзыхьэх 
нэгъуэщI зы хьэли хэлъщ икъукIэ 
 гушыIэрейщ, гукъы дэж имыIэми ар 
Iэзэу щIехъумэф.  ГуфIэр и нэгум 
 къищ зэпытщ Светланэ, и джэгуалъэ 
гъэщIэгъуэнхэмрэ и гушыIэ хъуэрыб-
зэхэмрэ цIыхухэм хэз хъуащи, ды-
хьэшхыу ахэр зэIэпах. Сытым дежи 
зэщIэкъуащ, дахэу хуэпащ, и щхьэцыр 
зыхуей хуэгъэзащ. Шанель Габриель 
и псалъэхэр плъэ мыкIыу уигу къегъэкI 
абы и теп лъэм: «ЦIыхубзым и дежкIэ 
ныбжьыр нэхъыщхьэкъым: илъэс 
тIощIым и деж екIуу, илъэс плIыщIым 

ирихьэлIэу гуакIуэу щытыфынущ, и 
гъащIэ псокIэ удихьэхыуи къызэте-
нэфынущ». Апхуэдэущ Бэгъуэтыж 
Светланэ. Пэжщ, абы лэжьыгъэшхуэ 
и лъабжьэм щIэлъщ: гъэсэныгъэ да-
хэ зэриIэр, щэнхабзэ куу зэрыхэлъыр, 
тхылъ куэд зэреджар, и цIыхуфIа-
гъыр, сыт хуэдэ щытыкIэ гъащIэм 
 иригъэувами зэрызэпIэзэрытыр. 

Светланэ и хьэл-щэныр фIыуэ къэ-
зыгъэлъагъуэ зы Iуэхугъуэ вжесIэни. 
УэрэджыIакIуэр сымаджэ хъуат, опе-
рацэ щащI стIолым къытемыкIынкIэ 
шынагъуэ щыIэу. Тхьэм и фIыщIэкIэ 
и узыфэр къахутэри и Iэзэгъуи къы-
хуагъуэтащ. И уIэгъэр щапхэкIэ и гъын 
къэзыгъакIуэ уз шэчыгъуейм хэкIы -
пIэу къыхуигъуэтар гъэщIэгъуэнт: ину 
Травиатэ и ариер жиIэрт. Отделенэ 
псом зэхахырт фIыуэ ялъагъу уэрэд-
жыIакIуэм и макъ телъыджэр икIи 
псори щэхуу тхьэ хуелъэIурт. Апхуэ-
дэущ ар зыхыхьэ гуп псоми фIыуэ 
къызэ рыщалъагъур - Музыкэ театрым, 
ди республикэм и Къэрал филармо-
нием, Щэнхабзэмрэ гъуазджэмкIэ 
колледжым, иджы Кавказ Ищхъэрэм 
гъуазджэхэмкIэ и институтым.

ГъащIэ гъуэгум зыщыIущIа псоми 
Светланэ езыпхыр и IэщIагъэм и за-
къуэкъым, атIэ зэныбжьэгъугъэ нэси 
яку къыдохъуэ. Псалъэм и хьэтыркIэ, 
училищэм и япэ курсым щыщIэдзауэ, 
иужькIэ консерваторэми щызэныб-
жьэгъуащ, зы пэш зэдыщIэсащ 
 Гъэсашэ Натальерэ абырэ. Дэтхэнэ и 
ныбжьэгъуми - ирехъу ар Темыркъан 
зэкъуэшхэу Борисрэ Юрэу, балеринэ 
цIэрыIуэ Хьэкъул Розэу, дирижёр- 
хоровик Хьэщыкъуей Розэу - сыхьэт 
бжыгъэкIэ я гугъу ищIыфынущ Свет-
ланэ. Игу къеуэу, иринэщхъейуэ топ-
сэлъыхь абыхэм ящыщу дунейм ехы-
жахэм, и щхьэгъусэ онколог Iэзэри 
яхэту. И лIым и фэеплъу Бэ гъуэтыжым 
къыхуэнащ дахэрэ хъуэ псэгъуэу 
къызэдагъэщIа илъэс бжыгъэхэр, зэ-
дагъуэта я бынхэмрэ абыхэм я 
быныжхэмрэ. 

Оперэ гъуазджэм ди республикэм 
щигъуэтыну гулъытэм егъэгузавэ 
 Бэгъуэтыжыр. Зэуэ сценэм къыщыу-
нэ хуу етIуанэ махуэм ящыгъупщэж -
хэм Светланэ егъэщхьэжагъуэ. Ири-
гъэджахэр псори ецIыхуж, утыку зэ-
мылIэужьыгъуэхэм ехъулIэныгъэ 
щызыIэрызыгъэхьахэм я зэфIэ кIым 
иропагэ. Апхуэдэхэщ ди къэралым и 
къалащхьэм уэрэд щыжызыIэ Жабо-
евэ Ася, зэхьэзэхуэ куэдхэм я  лауреат, 
Рахманиновым и цIэр зезы хьэ дунейп-
со зэпеуэм и Гран-при  саугъэтыр зыху-
агъэфэща Мэкъуауэ Астемыр, нэгъ-
уэщIхэри. 

Бэгъуэтыж Светланэ соплъри хьэкъ 
сщохъу дыщэр дыщэпс зэрыхуэмы-
ныкъуэр. Ауэ къызгурымыIуэр зыщ: 
сыт къэрал дамыгъэхэр, щIыхьыцIэхэр 
нэхъыбэу щIимыIэр? КъызгуроIуэ ар 
бзылъхугъэм и дежкIэ зэрымы-
нэхъыщхьэр, арщхьэкIэ дэ, и ныб-
жьэгъухэм, абы и гуащIэм и уасэр, ди 
республикэм и гъуазджэм къыщы мы-
нэу, къэралым и макъамэ тхыдэм 
хэлъ хьэныгъэшхуэ зэрыхуищIар до-
щIэ, гулъытэ нэхъыбэIуэ зэрыхуэфа-
щэми шэч къытетхьэркъым. Сигу 
 къокIыж Хьэкъул Розэ: апхуэдиз зи 
 Iэзагъ балеринэр дунейм ехыжащ 
щIыхьыцIи къыфIамыщарэ и гуа щIэр 
къамылъытауэ. Сыту пIэрэ ар къызы-
хэкIыр? ЦIыхум и зэфIэкIым десэжрэ, 
хьэмэрэ абыхэм я талантыр къызэ-
рыгуэкI гуэру къэтлъытэу дыхъурэ? 
Тхьэм ищIэнщ, ауэ ар захуагъэкъым. 
ЦIыхур псэу щIыкIэ хуэфащэ пщIэ 
хуэщIын хуейщ, юбилей гуэррэ махуэ 
хэхарэ дыпэмыплъэу. ГъащIэр зэ-
лъытар, ди жагъуэ зэрыхъунщи, къы-
щалъхуа махуэщ, нэхъ гухэщIращи, 
щылIа махуэщ. АрщхьэкIэ къыща-
лъхуа махуэм е утыкум къызэрихьэрэ 
илъэс бжыгъэ гуэр щрикъум ехьэлIа 
пшыхь хэIэтыкIа гуэр хуащIауи къыс-
хуэщIэжыркъым Бэгъуэты жым. Дэт-
хэнэ зы лэжьакIуэшхуэри, зэрыхабзэу, 
зэпIэзэрытыщэщ, ар куэ дым я щхьэ-
хуещагъэкIэ къагъэсэбэп. Сыту фIыт 
Светланэ и гуащIэм дихьэххэм я 
 лъагъуныгъэм и пщалъэр зэрынэгъуэ-
щIыр! Бэгъуэтыжым и уэрэд жыIэкIэр 
зи гум къинахэр абы уэрамхэм къы-
щыбгъэдохьэ, и кон цертхэм щагъуэ -
та гухэхъуэр, и макъым и дахагъэм 
зэритхьэкъуар къы жраIэ. Аращ цIыхум 
и къулеигъэ нэхъыщхьэу къыщIэкIы-
нури. 

ЩАУЭЦIЫКIУ Людмилэ, 
культурологием и кандидат,

СКГИИ-м и профессор.

ДифI догъэлъапIэ

Уэтей Хьэзем и ехъулIэныгъэщIэ
хабзэ дахэмрэ нэIурытщи, занщIэу 
уатхьэкъу.

Мэкъуауэгъуэм и кIэхэм Сочэ 
щекIуэкIа зэпеуэм ди къэралым и 
щIыналъэ куэдым щыщ гупхэр, 
уэрэджыIакIуэхэр щызэхуэсри макъа-
мэм и унэтIыныгъэ псомкIи щызэ-
пеуати, ди лъэпкъэгъу щIалэр нэ-
хъыфIхэм ящыщу къагъэлъэгъуащ.

Дунейпсо Адыгэ Хасэм и тхьэмадэ 
Сэхъурокъуэ Хьэутий иджыблагъэ 
щIалэщIэр иригъэблагъэри и ехъу-
лIэныгъэмкIэ ехъуэхъуащ, фэеплъ 
 саугъэтхэри иритащ. Абы жиIащ 
къыдэкIуэтей щIэблэм гулъытэ хуэ-
щIыным, защIэгъэкъуэным и мы-
хьэнэр зэрыиныр, ар ДАХ-м и лэ-
жьыгъэм къыгуэхыпIэ имыIэу зэреп-
хар. Дунейпсо Адыгэ Хасэм и тхьэ-
мадэм Хьэзем къигъэгугъащ дяпэкIи 
дэIэпыкъуну и ехъулIэныгъэхэм кIэ-
лъыплъыну.

ЩОМАХУЭ Залинэ.

Къыватынур
зыхуэдизынур
фщIэн папщIэ

Рогожиным  и  лъагапIэ

хъу мэну хущIэкъунущ Хьэ-
тIохъущыкъуей къуажэм. 
Ари Iуэху тыншкъым.

Иуан Азрэт («Энергетик»), 
Суйдым Аслъэн («Урыху»), 
Глашев Алим («ЛогоВАЗ») 
сымэ гъуащхьауэхэм я зэ-
пеуэм пашэныгъэр зэры-
щаIыгъщ.

АдэкIэ щыгъуазэ фы-
хуэтщIынщ Къэбэрдей- 
Балъкъэрым футболымкIэ 
и чемпионатым и зи чэзу 
джэгугъуэм кърикIуа бжы-
гъэхэм. Мис ахэр: «Шэ-
рэдж» (Старэ Шэрэдж) - 
«Энергетик» (Прохладнэ) - 
2:5, «Эльбрус» (Тырныауз) 
- «ХьэтIохъущыкъуей» 
(Хьэ тIохъущыкъуей) - 2:2, 
«Малка» (Малкэ) - «Род-
ник» (Псынэдахэ) - 1:7, 
«Шэ джэм-2» (Шэджэм) - 
«Кэнжэ» (Кэнжэ) - 1:2, 

«Урыху» (Урыху) - «Спар-
так-Д» (Налшык) - 3:1, 
«Нарт» (Нарткъалэ) - «Псы-
гуэнсу» (Псыгуэнсу) - 1:5, 
«Тэрч» (Тэрч) - «Ислъэмей» 
(Ислъэмей) - 4:1, «Шэр-
джэс» (Шэджэм) - «Лого-
ВАЗ» (Бабугент) - 3:5. 

ДызыхуэкIуэ щэбэтымрэ 
тхьэмахуэмрэ щыIэну зи 
чэзу джэгугъуэм щызэ-
IущIэнущ: бадзэуэгъуэм и 
10-м - «Родник» - «Шэ-
джэм-2», «ЛогоВАЗ» - 
«Малка», «Ислъэмей» - 
«Шэрджэс», «Спартак-Д» - 
«Энергетик»; бадзэуэгъуэм 
и 11-м - «ХьэтIохъущы-
къуей» - «Урыху», «Кэнжэ» 
- «Эльбрус», «Псыгуэнсу» - 
«Тэрч», «Шэрэдж» - «Нарт» 
командэхэр.

ХЬЭТАУ Ислъам.ЦIыхухэр егъэджэнымкIэ, щIэны-
гъэмрэ щIалэ гъуалэм я IуэхухэмкIэ и 
министерствэм и приказхэм я выпискэ 
нэпцIхэр  IулъхьэкIэ игъэхьэзыру щы-
тащ, егъэ джа кIуэхэр аттестацэм пхы-
кIа хуэдэу. Абы къри кIуаращи,  КъБР-м 
и Лэскэн райо ным и еджапIэхэм я 
лэжьакIуэ -хэм хабзэн шагъэкIэ къа-
Iэрыхьащ  квалификацэ  категориехэр, 
я улахуэм хущIа гъуащ. 

Районым и прокурорым УФ-м и  УПК-м 
37-нэ статьям и 2-нэ Iыхьэм и п.2-м 
ипкъ иткIэ тхылъхэр иригъэхьащ щIы-
налъэм щиIэ къудамэм. 

Прокурор къэпщытэныгъэм кърикIуа 
тхылъхэм хэплъэри, Д. теухуа уголовнэ 
Iуэху къаIэтащ УФ-м и УК-м и 290 ста-
тьям и 3-нэ Iыхьэм ипкъ иткIэ.

 Уголовнэ Iуэхур зэрызэхагъэкIым я 
нэIэ тетынущ. 

ДЫГУЛЫБГЪУ Жантинэ.

Къыумылэжьар
хьэлэлкъым

«Сабий къэс утыкум ехъулIэныгъэ щегъэгъуэтын» 
къэрал проектым и фIыгъэкIэ ди республикэм и жыла-
гъуэ куэдым спортзалыщIэхэр, топ джэгупIэ IэрыщIхэр, 
утхэр щаухуащ е зыхуей щыхуагъэзащ.

КЪУАЖЭДЭС сабийхэр спортымрэ физическэ щэнхабзэм-
рэ дегъэхьэхыным, я узыншагъэр егъэфIэкIуэным хуэунэ - 
тIа а проектым ипкъ иту мы зэманым йолэжь КIыщокъуэ 
Алим и цIэр зэрихьэу Щхьэлыкъуэ дэт курыт школ №2-м и 
спортзалым. Ар унэ лъэгум къыщыщIэдзауэ, унащхьэм 
щыщIэкIыжу зыхуей хуагъазэмэ, пэшыр зэщIэузэда хъунущ 
иджырей спорт тренажёрхэмрэ IэмэпсымэхэмкIэ. А псори 
зэфIэкIынущ гъэ еджэгъуэщIэм ирихьэлIэу. 

ШЭРЭДЖ Дисэ. 

Псэужатэмэ, нобэ и ныбжьыр илъэс 
65-рэ ири къунут ди республикэм и 
тхыдэм дыщэ хьэрфхэмкIэ иратха шы 
спортымкIэ олимп чемпион Рогожин 
Сергей. И ехъулIэныгъэ иным гу щи-
мыхуэу дунейм зэрехыжрэ куэд щIами 
ар IэфIу я гум илъщ цIыху минхэм. 

МЭЗКУУ щыIа XXII Олимп джэгухэм я 
чемпион Ро гожин Сергей Къэбэр дей- 
Балъкъэрым и къалащ -хьэм къыщалъ-
хуащ 1956 гъэм бадзэуэгъуэм и 6-м. СС-
СР-м спортымкIэ щIыхь зиIэ и мастерщ. 
Шы спортымкIэ Налшык и «Урожайм» хэ-
тащ. 1980 гъэм Москва щекIуэкIа Олим-
пиадэм троеборьемкIэ командэ зэ-

хьэзэхуэм ды -щэ медалыр къыщихьащ. Ар 
и гъэсэнщ Совет Союзым щэнейрэ и 
 чемпион, Урысей Федерацэм пщыкIухрэ 
щытекIуа, шы спортымкIэ дунейпсо кате-
горие зиIэ судья, къэралым щIыхь зиIэ и 
тренер Къуныжь Мухьэрбий.

Олимпиадэ нэужьым 1983 гъэм Костро-
ма щы зэхэта СССР-м и чемпионатым 
щыIэу Рогожин Сергей зытеса шыр лъэ-
пэрапэри къехуэхащ, езыри абы и 
 лъабжьэм щIэхуэжри, зэшэзэпIэу иукIащ. 
Нобэр къыздэсым шууейхэр а щIыпIэм 
«Рогожиным и  лъагапIэкIэ» йоджэ, ди 
спортсменым и фэеплъ абдежми щытщ.

КЪАУДЫГЪУ Заур.


